
     መበል 29 ዓመት  ቁ.14		                      ሰሉስ 17 መስከረም 2019 		        	  ገጻት 12 ዋጋ 2.00 ናቕፋ

ገጽ 5 ገጽ 8 ገጽ 3 ገጽ 6 ገጽ 9 

ህይወት ኣብ ኤክሶ-ፕላኔትስደሴት በርሙዳኣመለኻኽታ ኣብ ሜላ 
መአረምታ ህጻናት

ፕረዚደንት ኢሳይያስ ናይ ሱዳን ዑደቱ ዛዚሙ ተመሊሱ

ሰውራ ዝወለዶ ሕልና

ኣቦ-መንበር ሉኣላዊ ባይቶ ጀነራል 
ዓብዱልፋታሕ ኣልቡርሃን ብዝገበረሉ 
ዕድመ፡ ካብ 14 መስከረም ኣብ ሱዳን 
ናይ ክልተ መዓልታት ወግዓዊ ምብጻሕ 
ዝፈጸመ ፕረዚደንት ኢሳይያስ ኣፈወርቂ፡  
ትማሊ 16 መስከረም ሰዓት 11፡00 ቅድሚ-
ቐትሪ ተመሊሱ። 
ፕረዚደንት ኢሳይያስ ኣብ ሱዳን ኣብ 

ዝጸንሓለን መዓልታት፡ ምስ ኣቦ-መንበር 
ሉኣላዊ ባይቶ ጀነራል ዓብዱልፋታሕ 
ኣልቡርሃን፡ ቀዳማይ ሚኒስተር መሰጋገሪ 
መንግስቲ - ዶክተር ዓብደላ ሓምዶክን 
ኣባል ሉኣላዊ ባይቶ ጀነራል መሓመድ 
ሓምዳን ዶግሎን ርክባት ኣካዪዱ። 
ኣብ ሰናይ ጉርብትና ንዝተመርኰሰ 

ታሪኻዊ ዝምድና ህዝብታት ኤርትራን 
ሱዳንን፡ ናብ ሓድሽ መድረኽ ምትሕግጋዝ 
ንምስግጋሩን ዝተኸስረ ዕድላት 
ንምኽሓስን ዘሎ ድሉውነት ብምርግጋጽ 
ከኣ፡ ኣብ ዝተፈላለየ መዳያት ምትሕብባር 
ንምዕዛዝን ንኣድማዒ ዞባዊ ውህደት 
ብሓባር ንምስራሕን ተረዳዲኦም።
ፕረዚደንት ኢሳይያስ፡ ብ15 መስከረም፡ 

ብኣቦ-መንበር ሉኣላዊ ባይቶ ጀነራል 
ዓብዱልፋታሕ ኣልቡርሃንን ካልኦት 
ላዕለዎት ሰበ-ስልጣንን ተሰንዩ፡ ኣብ ካርቱም 
ናብ ዝርከብ ዓበይቲ ኣፍረይቲ ትካላት 
በጺሑ።

ኣብ ወተሃደራዊ ትካል ‘የርሙክ’ን 
ትካል ሕርሻ ‘ዛድና’ን ኣብ ዝገበሮ ዑደት፡ 
ብዛዕባ ሓፈሻዊ ኣቃውማአንን ፍርያተንን፡ 
በብዝምልከቶም ኣካላትን ክኢላታትን 
መብርሂ ተዋሂቡዎ።
ፕረዚደንት ኢሳይያስ፡ ኣጽዋርን ናውቲ 

ህንጻን ዘፍሪ ትካል ‘የርሙክ’ ድሕሪ ምዕዛብ 
ኣብ ዝሃቦ ቃል፡ ኣብ ሱዳን ተበጺሑ ዘሎ 
ምዕባለ ጽቡቕ ኣንፈት ሒዙ ከምዘሎ፡  ኣብ 
ዞባና ከምዚ ዓይነት ትካል ምህላዉ፡ ዘድልየካ 
ንብረት ብቐረባ ካብ ሱዳን  ንምምጻእ 
ምቹእ ባይታ ዝፈጥር ስለዝኾነ፡ ንሓባራዊ 
ዕብየት ኣገዳሲ ከምዝኾነ፡ ነዚ ንምትግባር 
ድማ ክስራሓሉ ምዃኑ ገሊጹ።
ኣብ ትካል ሕርሻ ‘ዛድና’ ኣብ ዝገበሮ 

ዑደት ድማ፡ ፕረዚደንት ኢሳይያስ፡ ዝሰላሰል 
ዘሎ ስራሓትን እቲ ትካል ዝጥቀመሉ 
ቴክኖሎጂን፡  መደበራት ፈልሲ ዝተፈላለየ 
ዓይነት ፍረታት፡ ከምኡ’ውን መፍረ ስጋ፡ 
ጸባን ተምሪን ተዓዚቡን ብሞያውያን 
መግለጺ ተዋሂቡዎን።
መንግስታት ኤርትራን ሱዳንን ኣብ 

መወዳእታ ናይ’ቲ ዑደት ኣብ ዘውጽእዎ 
ሽድሽተ ነጥብታት ዝሓዘ ሓባራዊ 
መግለጺ፡ ኣብ መዳያት ምክልኻል፡ 
ቁጠባ፡ ማሕበራውን ባህላውን፡ ጸጥታ፡ 

ፖለቲካን ዲፕሎማሲን ምትሕብባረንን 
ምትሕግጋዘንን ከዕዝዛ፡ ትግባረ ናይ’ዚ 
ስምምዕ ንምርግጋጽ ድማ፡ ላዕለዋይ 
ሽማግለ ክቐውም ተሰማሚዖም።   
                                                                 
  (ትሕዝቶ መግለጺ ኣብ ሳጹን ረአ) 

ፕረዚደንት ሃገረ ኤርትራ ክቡር ኣቶ ኢሳይያስ ኣፈወርቂ፡ ብላዕለዋይ ልኡኽ ተሰንዩ፡ ካብ 14 ክሳብ 15 መስከረም 2019 ኣብ ሱዳን 
ዕዉት ወግዓዊ ዑደት ኣካዪዱ። ኣብ’ዚ ዑደቱ ድማ፡ ምስ ኣቦ-መንበር መሰጋገሪ ልኡላዊ ባይቶን ዋና ኣዛዚ ሓይልታት ሰራዊት ሱዳንን 
ክቡር ጀነራል ዓብዱልፋታሕ ኣልቡርሃን ተራኺቡ፡ ኣብ ሓባራዊ ኣገዳስነት ዘለዎም ፖለቲካውን ጸጥታውን ጉዳያት ዘትዩ።
ኣብ’ቲ ሕውነታዊ መንፈስ ዝዓሰሎን ኣብ ሓባራዊ ኣገዳስነት ዘለዎም ጉዳያት ሃናጺ ዝርርባት ዝተኻየደሉን ምብጻሕ፡ ኣብ ጽኑዕ 

ታሪኻዊ ዝምድና ህዝብታት ኤርትራን ሱዳንን ዝተሰረተ፡ ሓቀኛ ድሌት መሪሕነት ክልቲኡ ሃገራት ንዝሰፍሐ ምትሕግጋዝ ተረጋጊጹ። 
ፕረዚደንት ኢሳይያስ ድማ፡ ንህዝብን መንግስትን ሱዳን ዕብየትን ብልጽግናን ድሕሪ ምምናይ፡ ነዚ መሰጋገሪ መድረኽ ብዓወት 

ከምዝሰግሩዎ ጽኑዕ እምነት ከምዘለዎ ገሊጹ።
ኣቦ-መንበር መሰጋገሪ ልኡላዊ ባይቶ ጀነራል ዓብዱልፋታሕ ኣልቡርሃን ብወገኑ፡ በዚ ፕረዚደንት ኢሳይያስ ኣፈወርቂ ዝገበሮ ታሪኻዊ 

ምብጻሕ ዝተሰመዖ ሓጐስ ድሕሪ ምግላጽ፡ ድልዱል ሰረት ዘለዎ ዝምድና ክልቲአን ሃገራትን ኣብ ኣህጉራውን ዞባውን መድረኻት 
ዝጽበየን ዘሎ ዓቢ ተራን ብምርግጋጽ፡ ንጐረቤት ሃገር ኤርትራ ምዕባለን ብልጽግናን ተመንዩ።
ኣብ መወዳእታ፡ ካብ ታሪኻዊ ዝምድና ክልተአን ሃገራት ብምብጋስን ከም መቐጸልታ ናይ’ቲ ኣብ መንጎአን ዘሎ ሕውነታዊ 

ምትእስሳርን ጽቡቕ ዝምድናን፡ ንመትከላት ምኽባር ልኡላውነት፡ መሬታዊ ሓድነትን ሓድሕድ ምክብባርን ዘለዎም ግዴታ ብምርግጋጽን፡ 
ንሃገራውን ኣህጉራውን ግቡኣቶም ብዘይጻረር መንገዲ ጽኑዕ መሰረት ንክልተኣዊ ምትሕግጋዝ ብምንባርን፡ ሪፓብሊክ ሱዳንን ሃገረ 
ኤርትራን፡ ንሰላምን ምርግጋእን ምምዕባል ክልተኣዊ ዝምድናታትን ኣብ ኩሉ መዳያት ክተሓጋገዛ ተሰማሚዐን፦
1. ምትሕግጋዝ ኣብ ምክልኻልን ወተሃደራውን መዳያት። እዚ ምትሕግጋዝ እዚ፡ ንሓይልታት ምድሪ፡ ኣየር፡ ባሕሪ፡ ወተሃደራዊ 

መስንዕ፡ ስልጠናታትን ኣገልግሎት ጥዕናን የጠቓልል።
 2. ምትሕግጋዝ ኣብ ጽላት ቁጠባ - ንግዲ፡ ሕርሻ፡ ትሕተ-ቅርጺ፡ ኢንዱስትሪ፡ ዕደና፡ ከምኡ’ውን ሃብቲ እንስሳን ዓሳን።
 3. ምትሕግጋዝ ኣብ ማሕበራውን ባህላውን መዳያት - ትምህርቲ፡ ምምዕባል ዓቕሚ-ሰብን ማሕበራዊ ህንጸትን። 
 4. ምትሕግጋዝ ኣብ ጸጥታዊ መዳይ - ምልውዋጥ ሓበሬታ፡ ህንጸት ዓቕሚታት፡ ከምኡ’ውን ምክልኻል ውዱብን ዶብ-ሰገርን 

ገበናት።
 5. ምትሕግጋዝ ኣብ መዳያት ፖለቲካን ዲፕሎማሲን፡ ኣብ ዞባውን ኣህጉራውን መድረኻት።
 6. ዞባዊ ድሌታት ንሰላም፡ ምርግጋእን ምትሕግጋዝን ንምስማር ዘገልግል ዞባዊ ምትእኽኻብ ንምቛም ምስራሕ።
 ተግባራውነት ናይ’ዚ ስምምዕ’ዚ ንምርግጋጽ፡ ብምክትታልን ደገፍን መሪሕነት ክልቲአን ሃገራት ዝነጥፍ ላዕለዋይ ሽማግለ ክቐውም 

መምርሒ ተዋሂቡ ኣሎ። 

    ካርቱም 
15 መስከረም 2019 

ሓባራዊ መግለጺ

መንግስቲ ኤርትራ፡ ዝሓለፈ ቀዳም ኣብ ልዕሊ መሳለጥያ ነዳዲ ስዑድያ ንዝተፈጸመ 
መጥቃዕቲ ብትሪ ኰኒኑ። 
እዚ ሓደገኛ ተግባር፡ ነቲ ኣብ’ቲ ዞባ ዘሎ ዘይርጉእ ኣጠቓላሊ ኩነታት መሊሱ ዘጋድድ 

እዩ።
በዚ ምኽንያት፡ ፕረዚደንት ኢሳይያስ ኣፈወርቂ፡ ናብ መንግስትን ህዝብን ስዑዲ-ዓረብ 

መልእኽቲ ሰዲዱ ኣሎ።
ሚኒስትሪ ዜና

ኣስመራ - 16 መስከረም 2019 

ጋዜጣዊ መግለጺ

ኤርትራ፡ ኣብ መሳለጥያ ነዳዲ ስዑድያ ንዝተፈጸመ መጥቃዕቲ ትዅንን

ስፖርታዊ ውድድራት ክፍልታት 
ሚኒስትሪ ምክልኻል ቀጺሉ



ሓዳስ   ኤርትራ 17 መስከረም 2019 - ገጽ 2 መበል 29 ዓመት  ቁ.14

ብዘይካ ሰኑይ መዓልታዊ እትሕተም ጋዜጣ

ሊድያ ስልጣን
ሳምራዊት መለስ

ለይ-ኣውት

ዋና ኣሰናዳኢ  
ኣስፍሃ ተኽለማርያም

ቍ.ስ 116266 / 201820(2220)

ቦርድ ምስንዳእ  
ብርሃነ ምሕረትኣብ
ዮሴፍ ሃይለማርያም

ምሉእብርሃን ሃብተገብርኤል
ኤርምያስ ገብረልዑል

ሺሃብ ኣርኣያ
ቍ.ስ 201820 (2214) 

ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ. 200454-07121322

ምልክታ 
ቍ.ስ. 125013 - ቍ.ሳ.ጶ. 1284

ሰማያዊት ሓይለኣብ
ቤተልሄም ታደሰ

ትንሱእ ፍስሃየ 

ሎሚ ኣብ  ERI-TV
ሰዓት	 መደብ
12:00	 ደኩመንታሪ
12:30	 ዜና ትግርኛ
12፡50	 ልዝብ መንእሰያት
13፡30	 ዜና ዓረብ
13:45	 ዶክተራት ካብ ስትድዮ 
14:30	 ዶክመንታሪ
15:30	 ናትራን
17:00	 ዜና ትግርኛ
17፡20	 ሙ/ድራማ
17፡30	 ዜና ዓረብ
17፡40	 ሳይዳ
18፡40	 ሙ/ድራማ
19፡30	 ሄሎው ቆልዑ
20:00	 ዜና ትግረ
20:10	 ተኸታታሊት ኩነታዊት ፊልም እንዳ ዝማም
21:00	 ዜና ትግርኛ
21:25	 ጸብጻብ ዑደት ፕረዚደንት ኢሰይያስ ኣፈወርቂ ኣብ ሱዳን
22:00	 ዜና ዓረብ
22:10	 ሙ/ድራማ
22:30	 ዜና እንግሊዝ
22:40	 Open mic

ብኻልኣይ መስመር ተለቪዥን ኤርትራ ጸወታ ኩዕሶ እግሪ  ኣሎ።
           ናፖሊ ምስ ሊቨርፑል ሰዓት 10፡00 መሸት

ፕረዚደንት ኢሳይያስ ኣፈወርቂ፡ ብ15 
መስከረም ምስ ኣባላት ማሕበረ-ኮም 
ኤርትራውያን ነበርቲ ካርቱምን ከባቢኣን፡ 
ኣብ ሆቴል ኮሪንትያ ርክብ ኣካዪዱ።
ኣብ’ቲ መራሕቲ ሃይማኖት፡ ወከልቲ 

ማሕበር ምትሕግጋዝ ህዝብታት ኤርትራን 
ሱዳንን፡ ከምኡ’ውን ኤርትራውያን ነበርቲ 
ካርቱምን ከባቢኣን ዝተረኽቡሉ ርክብ፡ 
ፕረዚደንት ኢሳይያስ - “ኣብ’ዚ ሓድሽ 
መዋእል ዝኽፈተሉ ዘሎ እዋን ምርኻብና፡ 
ታሪኻዊ ኣጋጣሚ እዩ” ኢሉ። 
ሳላ ቃልስን ጽንዓትን ህዝብታት 

ኤርትራን ሱዳንን፡ ጽንኩር እዋን ተሰጊሩ 
እዚ ራህዋ’ዚ ከም እተረኽበ ድሕሪ 
ምጥቃስ ከኣ፡ ኣብ ካልእ ኣጋጣሚ ናብ  
ዝተፈላለያ ከተማታት ሱዳን ክበጽሕ 
መደብ ከምዘለዎ ሓቢሩ።
ተሳተፍቲ፡ መብርሂ ዝደለዩሎም 

ሕቶታትን ርእይቶታን ኣቕሪቦምን ምላሽ 
ረኺቦምን።
ብድሕሪ’ዚ፡ ዳይረክተር ኣብ ቤት-

ጽሕፈት ፕረዚደንት ኣቶ ኣሚን ሓሰን፡ 
ኣብ’ቲ ናይ ክልተ መዓልታት ወግዓዊ 
ምብጻሕ ፕረዚደንት ኢሳይያስ፡ ኣብ 
መንጎ መንግስታት ኤርትራን ሱዳንን 
ዝተበጽሐ ስምምዕ ንተሳተፍቲ ኣቕሪቡ።
ኣብ’ቲ ርክብ፡ ሚኒስተር ጉዳያት ወጻኢ 

ኣቶ ዑስማን ሳልሕን ኣማኻሪ ፕረዚደንት 
ኣቶ የማነ ገብረኣብን ተሳቲፎም ነይሮም። 

ፕረዚደንት ኢሳይያስ፡ ምስ ኣባላት ማሕበረ-ኮም ኤርትራውያን ነበርቲ ካርቱምን ከባቢኣን ርክብ ኣካዪዱ

ብምውሃህድ ሚኒስትሪ ዜናን ትካል 
ምምሕዳር ሬድዮን ቴለቪዥንን ቻይናን 
ዝተወደበ፡ ኣብ ምድጅታል ኣሰራርሓ 
ሬድዮን ቴለቭዥንን ዘተኰረ - ናይ 21 

ኣብ ምድጅታል ኣሰራርሓ ሬድዮን ቴለቭዥንን ዘተኰረ ስልጠና ተዛዚሙ

መዓልታት ስልጠና ተዛዚሙ።
ብ14 መስከረም ኣብ ቀጽሪ ሚኒስትሪ 

ዜና ኣብ ዝተኻየደ መዛዘሚ ስነ-ስርዓት፡ 
ኣብ ትካል ምምሕዳር ሬድዮን ቴለቪዥንን 

ቻይና ኣካያዲ ስራሕ ዕዮ ዕዳጋን ስልጠናን 
ሚስተር ዠንግ ረንዡ ኣብ ዘስመዖ ቃል፡ 
እቲ ስልጠና ከም መበገስን መወከስን 
ተራእዩ፡ ንመጻኢ ብዝበለጸ ክምዕብል 

ዘለዎ ምዃኑ ገሊጹ። ንሰልጠንቲ ድማ፡ 
ስለ’ቲ ዘርኣዩዎ ተገዳስነት ኣመስጊኑ።  
እቲ ኣብ ሞያ ምህንድስናን ቴክኖሎጂ 

ሓበሬታን ንዝነጥፉ 66 ኣባላት ሚኒስትሪ 

ዜና ዝተዋህበ ሞያዊ ትምህርቲ፡ ቴክኖሎጂ 
ፍርያት ቴለቪዥን፡ ግራፊክስን ድሕረ-
ውጽኢትን፡ ናይ ጽሑፍ መሰነይታ 
ኣብ ፈነወ ቴለቭዥን፡ ስቱድዮን ናይ 
ምዝርጋሕ ስርዓትን፡ ምስረታ መሬታዊ 
ድጅታላዊ ፈነወ ቴለቪዥን. . . ዝብሉን 
ካልኦትን ኣርእስታት ዘጠቓለለ ኮይኑ፡ 
ንዝነበረ ስርዓት ፈነወ ናብ ድጅታል 
ንምቕያር ዝሕግዝ እዩ። 
ኣብ መዛዘሚ’ቲ ስነ-ስርዓት፡ ሚኒስተር 

ዜና ኣቶ የማነ ገብረመስቀልን ኣብ 
ኤምባሲ ህዝባዊት ሪፓብሊክ ቻይና ኣብ 
ኤርትራ ኣማኻሪ ቁጠባን ንግድን ሚስተር 
ዋንግ ሊፐን ንሰልጠንቲ ወረቐት ምስክር 
ዓዲሎም። 

ኤርትራ ተመኵሮኣ ኣብ ንጥፈታት 
ምግራብን ምትእትታው ብጸሓያዊ ጸዓት 
ዝሰርሕ እቶን ኣስመራን ዘካፈለትሉ 
መበል 14 ዋዕላ ውድብ ሕቡራት ሃገራት 
ንምምካት ምድረ-በዳነት፡ “ኣዋጅ ኒው-ደልሂ” 
ብምውጻእ ብ13 መስከረም ተዛዚሙ።
ኣብ’ቲ ካብ 2 መስከረም ኣትሒዙ ኣብ 

ከተማ ኒው-ደልሂ - ህንዲ ክቃናዕ ዝቐነየን፡ 
ካብ 197 ሃገራት፡ ዝተፈላለያ ኣህጉራውያን 
ትካላትን ስነ-ፍልጠታውያን ኣካላትን 
ዝተወከሉ ኣስታት 9 ሽሕ ሰባት ዝሳተፉዎን 
ኣህጉራዊ ዋዕላ፡ ኣብ ሚኒስትሪ ሕርሻ ብዋና 
ዳይረክተር ክፍሊ ሕርሻዊ ኤክስቴንሽን 
ኣቶ ሕሩይ ኣስገዶም ዝተመርሐ ልኡኽ፡ 
ሓምላይ ሽፋን መሬት ናብ ንቡር ንምምላስ 
ኤርትራ ንእትኽተሎ ዘላ ዝተፈላለየ ኣገባባት 
ሓምላይ ወፍሪታት ዘንጸባርቕ ብስእልን 
ምስልን ዝተሰነየ መግለጺ ኣቕሪቡ።
ጐድኒ-ጐድኒ’ቲ ዋዕላ፡ ልኡኽ ኤርትራ፡ 

ንተመኵሮ ኤርትራ ኣብ ዕቃበን ምሕደራን 
ባህሪያዊ ጸጋታት፡ ከምኡ’ውን ተራ ስነ-
ጥበብ ኣብ ምግራብን ምሕደራ ተፈጥሮኣዊ 
ጸጋታትን ዘተኰረ መብርሂ ድሕሪ ምሃብ፡ 
ምድረ-በዳነት ሓባራዊ ብድሆ ስለዝኾነ፡ 
ብሓባራዊ ጻዕሪን ምትሕግጋዝን ንምምካቱ፡ 
ውህደትን ምትሕግጋዝን ኩለን ሃገራት 
ወሳኒ ከምዝኾነ ኣገንዚቡ።

ዋዕላ ውድብ ሕቡራት ሃገራት ንምምካት ምድረ-በዳነት ተዛዚሙ
ልኡኽ ኤርትራ ብተወሳኺ፡ ብ12 

መስከረም ምስ ፈጻሚ ጸሓፊ ትካል 
ምምካት ምድረ-በዳነት ሕቡራት ሃገራት 
ሚስተር ኢብራሂም ትያው ብምርኻብ፡ 
ኤርትራ ምድረ-በዳነትን ምድካይ መሬትን 
ንምምካት ተሰላስሎ ኣብ ዘላ ንጥፈታትን 

ገስጋሱን፡ ምሕደራ ማይክዖታት፡ ብደረጃ 
ስድራ-ቤት ዝካየድ ውሁድ ሕርሻዊ 
ንጥፈት፡ ምትእትታው ብጸሓያዊ ጸዓት 
እትሰርሕ እቶን፡ ከምኡ’ውን ምስ ኣገደስቲ 
መሻርኽቲ ኣካላት እተካይዶ ምትሕብባርን 
ውጽኢቱን ዘትዩ።  

ስ/

ኣ
ብ
ር
ሃ
ም

በ
የ
ነ

ዮሴፍ ሃይለማርያም
yosief1557@gmail.com

ኣመለኻኽታ ኣብ ሜላ መአረምታ ህጻናት

ብዙሕ ግዜ ወይ ብልምዲ ወለዲ 
ኣብ ኣተሓሕዛ ውሉዶም ዝተፈላለየ 
ኣገባባት ክኽተሉ ንዕዘብ ኢና። ገለ 
ወለዲ፡ ብያታዊ ኣተሓሕዛ ውላድካ 
ምዕባይ እቲ ዝበለጸ መገዲ’ዩ ብዝብል 
እምነት ይኽተሉ። 
እዚ ከኣ ነቲ ብያታዊ ኣበሃህላ 

“ቀጺዑ ይሃብካ’ምበር ምቕጻዕ ፋይዳ 
የብሉን” ዝብል ርድኢት ዘራጒድ’ኳ 
እንተዀነ ኣድማዕነቱ ግን ክሳብ 
ክንደይ’ዩ? ምስዚ ናይ ዓውሎማን 
ካልእን ጽልዋታት፡ ብኸምዚ ብሂል 
ውላድካ ምዕባይ ይከኣል ድዩ? 
ካልኦት ወለዲ ድማ ንደቅኻ ብግቡእ 
ቀጺዕካ ምዕባይ ፍረ ዝሕፈሶ ዝበለጸ 
መገዲ’ዩ ዝብል እምነት ይስዕቡ። 
ከም ተወሳኺ’ውን ብመብዛሕትኡ 

 ኣዳላዊ ሰለሙን ተኽለማርያም (ራጁ) 

ቅርጻ 1 ትመጽእ ቅርጻ C ትመጽእ

ንምዝኽኻር …
“ኣፍና ምእንቲ ባህ ዘየብል ሽታ 

ከይሕዝ፡ ምስ ተመገብና ብማይ 
ክንጕጽጕጾ ኣለና።” ክብሉ ክኢላታት 
ይዛረቡ’ዮም። ክንምገብ እንከለና፡ ነቲ 
እንምገቦ ዘለና ዘተርክስን ዘዳቕቕን 
ምራቕ ናብ ኣፍና ይመጽእ’ዩ። እዚ 
ምራቕ’ዚ እንተውሒዱ ሓደ ካብ 
ጠንቅታት ምሽታት ኣፍ ክኸውን ከም 
ዝኽእል ክኢላታት ይገልጹ። 
ኣፍና ምስ መግቢ  ብዝኣትዉን 

ካብ ካልኦት ክፍሊ ኣካላትና ብዝመጹን 
ባክተርያ ኩሉ ግዜ ምስ መልአ’ዩ። 
እዞም ባክተርያ እዚኦም ሕማቕ ሽታ 
ዘለዎ ጋዛት ስለ ዘመንጭዉ (ዝተፍኡ) 
ኣፍና ባህ ዘየብል ሽታ ይገብር። ካብ 
ድቃስ ምስ ተበራበርና ዝያዳ ካልእ 
እዋን ኣፍና ሕማቕ ሽታ ይህልዎ። 
እዚ ዝዀነሉ ኣብ እዋን ለይቲ መግቢ 
ስለዘይንበልዕ፡ እቲ ናብ ኣፍና ዝመጽእ 
ምራቕ ስለዘይህሉ ወይ’ውን ስለ 
ዝውሕድ እቶም ሕማቕ ሽታ ዝፈጥሩ 
ባክተርያ ክራብሑ ምቹእ ባይታ 
ይረኽቡ። ዝበዝሑ ባክተርያ ኣብ ኣፍና 
ምህላው ድማ ነቲ ናይ ሽታ ጸገም 
ዝያዳ የጋድዶ።
ኣልኮላዊ መስተ፡ ጥሜት፡ ብዙሕ 

ምዝራብ፡ መዕበስቲ ኣፍንጫ፡ 
ብኣፍ ምስትንፋስ፡ ዕድመ (እርጋን) 
ከምኡ’ውን ብዙሕ ምንቅስቓስ ኣብ 
ኣፍና ንዝህሉ ምራቕ ከም ዝጐድል 
ስለዝገብሩ ከም ጠንቅታት ባህ ዘየብል 
ሽታ ኣፍ ይቑጸሩ። እንምገቦም ዓይነታት 
መግቢ ኣብ ምሽታት ኣፍ ልዑል ተራ 

ኣለዎም። ከም ኣብነት ጻዕዳ ሽጕርቲ 
ልዑል ትሕዝቶ ሳልፈር ስለ ዘለዎ፡ እቲ 
ናብ ደም ተቐዪሩ ናብ ሳንቡእ ዝበጽሕ 
ሳልፈር ከነስተንፍስ እንከለና ንኣፍና 
ሕማቕ ሽታ ይገብረሉ።
ኣብ ገፊሕ መዓንጣ ዝፍጠር ምቅጻል 

መግቢ ፍሉይ ሽታ ይፈጥር’ዩ። ሓደ 
ካብቶም ናይ ስርዓተ ምሕቃቕ መግቢ 
ዝዀነ ‘ኢንዛይም’ ድማ ነቲ ዝሽትት 
ዝተዳቐቐ መግቢ ሽታ ናብ ዘይብሉ 
ጠቓሚ ነገር ይቕይሮ። እዚ ኢንዛይም’ዚ 
ዘይብሎም ሰባት እቲ ጸገማት 
ከጋጥሞም ይኽእል’ዩ። ዝተፈላለዩ 
ሕማማት ኣስናንን ግርጻንን’ወን ኣፍና 
ከም ዝሽትት ይገብሩ’ዮም። ደቀንስትዮ 
ወርሓዊ ጽግያት ኣብ ዝመጽአን እዋን 
ኣፈን ዘይንቡር ሽታ ክህልዎ ይኽእል’ዩ። 
እዚ ብምኽንያት ምቅይያር ‘ሆርሞናት’   
ሰብነት’ዩ ዝፍጠር።
ዝዀነ ዀይኑ ኣፍና ባዕላትና 

ብእንፈጥሮ ጸገማት ከምዚ ዓይነት 
ጸገማት ከማዕብል ካብ ከኣለ፡ ብዝግባእ 
ተኸናኺንና ክንሕዞ፡ ድሕሪ መግቢ 
ክንጕጽጕጾን ኣስናንና ቀጻሊ ክንምውጾን 
ኣገዳሲ ምዃኑ ምዝኽኻር እኹል’ዩ።
ብኻልእ ወገን፡ ነቶም ብምኽንያት 

‘ዕድመ፡ ጕድለት ኢንዛይም፡ ምቅይያር 
ሆርሞን’ ዘጋጥሙ ምሽታት ኣፍ ግን 
ምስ ባህሪ ዝተኣሳሰሩ ስለዝዀኑ ነብሰ 
ጽልኣት ወይ ካልእ ማሕበራዊ ጸገማት 
ከይፈጥሩልና ምእንቲ ብዙሕ ግምት 
ዘይብሃብ እቲ ዝሓሸ ኣማራጺ’ዩ።

ምንጪ፡ “ሪደርስ ዳጀስት”

ተቐባልነት ዘለዎን ብፍላይ ድማ 
ከም ብሂልን ልምዲን ዝጸንሐ 
“ቈልዓ ብንኡሱ ቈርበት ብርሑሱ” 
ዝብል ብሂል ንእምነቶም ዘራጕድ 
ምዃኑ ይገልጹ። ስለዚ፡ ንውላድካ 
ካብ መስመር ኣብ ዝወጽኣሉ 
ምስ ዕድመኡን ደረጃ ንቕሓቱን 
ዝኸይድ መቕጻዕቲ ኣሰኒኻ ምዕባዩን 
ምስትኽኻሉን ጽባሕ ንግሆ ዘየጣዕስ 
ስጕምቲ’ዩ ይብሉ። 
ገሊኦም ናብ ዘመናውነት ዝዘምበሉ 

ወለዲ ድማ፡ “ምቕጻዕ ማለት ነቲ 
ቈልዓ ምድንቋርን ርእሰ-ተኣማንነቱ 
ምጥፋእን ኣብ መወዳእታ ከኣ 
ድሁል ኰይኑ ከም ዝዓቢ ምግባርን 
ስለዝዀነ፡ ኣብ ክንዲ ብምቕጻዕ 
ብሜላ ንውሉድካ ከተዕቢ ይምረጽ” 

ይብሉ። 
ከም መወከሲ መጀመርታ 

መቕጻዕቲ ክበሃል ከሎ እንታይ 
ማለት ምዃኑ ምርዳእ ከድልየና’ዩ። 
መቕጻዕቲ ክበሃል ከሎ ከም ልምዲን 
ተሞኩሮን መግናሕቲ፡ ኣካላዊ 
መቕጻዕቲ፡ ገጽ ምኽላእ፡ ተግሳጽ 
ወዘተ . . . ዝኣመሰሉ ትርጕም 
ይወሃቦ’ዩ። መብዛሕቲኦም ግን 
መቕጻዕቲ ማለት ብቐጥታ ምስ 
ኣካላዊ መቕጻዕቲ (ኮርፖራል 
ፓኒሽመንት) ኣተኣሳሲሮም’ዮም 
ዝርእይዎ። እዚ ኣካላዊ መቕጻዕቲ 
ወይ ድማ ኣካላዊ ሃስያ ዝበሃል ግን 
ምስ መቕጻዕቲ ክንወስዶ የብልናን። 
ክጥቀሱ ዝጸንሑ ከም መግናሕቲ፡ 

ሕርቃን፡ ቆየቛ፡ ጭደራ፡ ምጽራፍ፡ 
ወዘተ ስምዒታዊ ዓመጽ (ኢሞሽናል 
ኣቢዩዝ) ደኣ’ምበር ዲሲፒሊናዊ 
ስጕምቲ ኣይኰነን። ስለዚ መአረምታ 
ወይ መቕጻዕቲ እንብሎ ንሓደ 
ዘይተደልየ ጠባይ፡ ልምዲ ወይ 
ወልፊ ኣሊኻ ቅቡል ዝዀነ ጠባያት 
ወይ ባህሪያት ምኹስኳስ ማለት’ዩ። 
ካብዚ ብምንቃል መቕጻዕቲ ዕዉት 
ክኸውን እንኽተሎም ስልትታት 
ድማ እዞም ዝስዕቡ’ዮም። 
1. ቅጽበታዊ (swift)፡ ኣብ 

መቕጻዕቲ ግዜ ወሳኒ’ዩ። እቲ ዝበደለ 
ቈልዓ መቕጻዕቱ ኣብ ሓደ መቓን 
ኣእቲና ክንርእዮ ኣለና። ስለምንታይ 
ከም ዝቕጻዕ ዘሎ ክፈልጥ ይግባእ። 
ነዚ ንኽርዳእ’ውን በደልን መቕጻዕቲን 
ኣብ ሓደ ዝተቐራረበ ግዜ ክፍጸሙ 
ኣለዎም። ኣብዚ ብዙሕ ግዜ ኣብ 
መንጎ ሰብኣይን ሰበይቲን ኣብ 
ኣቀጻጽዓ ፍልልይ ይህሉ’ሞ እቲ 
ቈልዓ በቲ ግቡእ መገዲ ኣብ ክንዲ 
ዝቕጻዕ ግጕይ ኣቀጻጽዓ ክንክተል 
ንኽእል። ካብ ጠባያት ወለዲ “ኣደ” 
ከም ናይ ቀረባ ኣላዪት ኣብ ውላዳ 
ዘለዋ ናይ ብቐጻሊ ስክፍታ ርእይቶ 
ካብ ምሃብ ዓዲ ኣይትውዕልን’ያ። 
ብወገን ኣቦ’ውን ዝበዝሕ ግዜ ናይ 
ውልቃዊ ርእይቶ ካብ ምሃብ ሓሊፉ 
ስጕምቲ ክወስድ ኣይርአን’ዩ። ስለዚ 
ዝዓቢ ቈልዓ ጕድለታት ይእክብ’ሞ 
ጠባዩ እናተበላሸወ ይኸይድ። 
ጕድለታት ግን ኣይእከብን’ዩ። 
ንዝበደላ በደል ብቕጽበት ክእረም 
ኣለዎ። እናተቐጽዐ “ግደፍዮ እንዶ 
ይኣኽሎ፡ ኣይገድፎን’የ” ዝብል 
ኣበሃህላ ግጕይ ምዃኑ ኣሚንና 
ጕድለት ከይሳዕረረ ከሎ ክንእርም 
ይግባኣና። 

2. ብቑዕ (sufficient)፡ እቲ ብቑዕ 
መአረምታ ወይ መቕጻዕቲ ምስቲ 
ዝተፈጸመ በደል ዝመጣጠን ክኸውን 
ኣለዎ። ዘይስዉጥን ልምሉምን 
ኣቀጻጽዓ፡ ኣካላውን ስነ-ልቦናውን 
ስንብራት ዘትርፍ ጭካነ ዝተሓወሶን 
ኣቀጻጽዓ፡ ነቲ ቅቡል ባህሪያት 
ዘይምልሹ ግጕያት ኣቀጻጽዓ’ዮም - 
ክውገዱ ይግባእ። 
ኣቀጻጽዓና ልምሉምን ሸለልትነት 

ዝተሓወሶን እንተዀይኑ ድማ እቲ 
ዝቕጻዕ ቈልዓ ኣብ ባህሪቱን ጠባያቱን 
ለውጢ ከምጽእ ዘይሕሰብ’ዩ። 
ኣቀጻጽዓና ካብቲ ዝግባእ ንላዕሊ 
ተረርቲ እንተዀይንና እቲ ዝቕጻዕ 
ውሉድ ነቓጽ ባህሪያት ኣማዕቢሉ 
ክጥምጠመና ይኽእል’ዩ። ስለዚ ነዚ 
ዝተጠቕሰ ኣብ ግምት ብምእታው 
ብቕዓቱ ዝሓለወን ምስቲ ዝተፈጸመ 
በደል ዝመጣጠንን መቕጻዕቲ ወይ 
መአረምታ ክንህብ ይግባእ።
3. ዘላቒ (consistency)፡ ሕማቕ 

ባህሪ ወይ ጠባይ ክሳብ ዘይተኣረመ 
ሳዕቤኑ ስለዝገድድ፡ ከይሰልከና 
ቅርዑው ኣገባብ መቕጻዕቲ ከነካይድ 
ይግባእ። ኣብቲ ክንእርሞ እንደሊ 
ውሉድና ሕዝ ግድፍ ኣቀጻጽዓ 
ነወግድ። ዕላማና ዘይስሩዕ ጠባያት 

ወይ ዘይቅቡላት ባህሪያት ኣሊኻ 
ቅቡል ባህሪያት ምኹስኳስ ክሳብ 
ዝዀነ፡ ንዘይተኣረመ ጠባያት 
ብቐጻሊ ክንእርሞ ይግባእ። ሓደ 
ካብቲ ጌጋ ርድኢት “ይቐጽዖ ነይረ፡ 
ሎምስ ሰልክዩኒ ገዲፈዮ” ዝበሃል 
ኣዘራርባ ኰይኑ፡ ዕላማ መቕጻዕቲ 
እንታይ ምዃኑ ካብ ዘይምፍላጥ 
ዝብገስ ዘረባ’ዩ - ፍጹም ክውገድ 
ኣለዎ። ቅድሚ እዚ ናይ መቕጻዕቲ 
ውሳነ ወይ ስጕምቲ ምውሳድና ከም 
ወለዲ ክንፈልጦምን ክንክተሎምን 
ዝግብኡና ሓቅታት ኣለዉ። ብዓቢኡ 
ድማ “ውሉድ ካብ ወላዲኡ” 
ዝጽበዮም ነጥብታት’ዮም።  
- ሓገዝን ተገዳስነትን 
- ብጽሞና ምስማዕን ጠሊቕካ 

ምርዳኦምን
- ፍቕሪን እወታዊ ኣረኣእያን
- ምቕባልን ምፍቃድን
- እምነት (trust)
- ውልቃዊ ናጽነት
- ቁጽጽርን ምምራሕን
ደቅና ጕድለታት ካብ ምግባር 

ኣይቁጠቡን’ዮም። ስለዚ ንሕና 
ወለዲ ድማ ግቡእ መቕጻዕቲ 
ወይ መአረምታ ካብ ምሃብ ዓዲ 
ኣይንውዓል።

መንግስቲ ካብ ጽባሕ ናጽነት 
ጀሚሩ ንህዝቢ ካብ ጸገም መጐዓዝያ 
ንምግልጋል ልዑል ኣቓልቦ ብምሃብ 
ሰሪሑሉ እዩ። ነዚ ዕማም እዚ ብጽፈት 
ምትግባሩ ክጥዕም ድማ ኣብ ዞባታት 
ናይ መጐዓዝያ ኣብያተ ጽሕፈታት 
ከፊቱ። ሓደ ካብ’ዚ ከኣ ቤት ጽሕፈት 
ህዝባዊ መጐዓዝያ ዞባ ማእከል እዩ። 
እዚ ቤት ጽሕፈት እዚ ክሳብ ኣብ 
ርሑቕ ገጠራት ማካይን እናመደበ 
ስርሑ ብዕቱብ የተግብር ኣሎ። ሓንቲ 
ካብ’ዘን ናይ መጐዓዝያ ኣውቶቡስ 
ዝተመደበለን ዓድታት ከኣ ዓርበረቡዕ 
እያ።  
እታ ቅድሚ ዓመት፡ ናይ ከተማ 

ኣውቶቡስ ኣብ’ዚ ቦታ’ዚ ተመዲባ 
ትሰርሕ ብምንባራ፡  ግቡእ ኣሰራርዓ 
ኩርስን፡ ደው ንዝብሉ እውን እኹል 
ቦታን ምቹእ መትሓዚን ዘለዋ እያ። 
እዛ ኣውቶቡስ ግን ክሳብ ዝሓለፈ 
ሰሙን ንልዕሊ ዓመት ኣቋሪጻ 
ብምጽናሓ፡ ኣብ’ቲ መስመር ጸገማት 
ክረአ ጸኒሑ። 
 ምኽንያቱ እዘን በብመዓልተን 

እናተቐያየራ በብሓንቲ ኣውቶቡስ 
ኣገልግሎት ክህባ ዝጸንሓ ናይ ግሊ 
ኣውቶቡሳት ኣለዋ። በዚ መንገዲ፡ 
ኣብ’ቲ መስመር ኣገልግሎት እትህብ 
ሓንቲ ኣውቶቡስ ኣላ። እዛ ኣውቶቡስ 
እዚኣ፡ ኣብ መዓልቲ ሽዱሽተ ግዜ እያ 
ኣስመራ-ዓርበረቡዕ ትመላለስ። ንህዝቢ 
ዓርበረቡዕ፡ ማይ ሕንዚ፡ ሸግርኒ፡ 
ዓርጎሎ፡ ድርፎ፡ ዓዲ ሓሙሽተ. . . 
ድማ ኣገልግሎት ትህብ። ኩርስታታ 
ዝተቐራረበን ዘይምቹእን ብምዃኑ፡ 
ሰብ ኣብ ርእሲ ሰብ ተደራሪቡ ኮፍ 
ንኽብል ዝድርኽ’ዩ። እቲ ደው 
ኢሉ ዝኸይድ እውን ንሓድሕዱ 
እናተጸቓቐጠን እናተዳፈአን እናማረረ 
ዝጐዓዝ እዩ። ናይ ጥዕና ጸገም 
ዘለዎም፡ ዕድመ ዝደፍኡ ኣቦታትን 
ኣደታትን፡ ህጻናት፡ ነፍሰ-ጾራት. . . 
ኣብ’ዛ ኣውቶቡሳት ክጐዓዙ ድማ 
ኣመና ኣጸጋሚን ንሓደጋ ዘቃልዕን 

ኣብ ናይ 12 ለካቲት 2019 ሕታም 
ጋዜጣ ሓዳስ ኤርትራ፡ ዓምዲ መድረኽ 
ርእይቶ “ፋሉል ኣኽላባት ኣቓልቦ 
ይገበረሎም’’ ብዝብል ኣርእስቲ፡ ብሓደ 
ግዱስ ዜጋ ርእይቶ ተጻሒፉ ነይሩ። 
እንተኾነ ክሳብ ሎሚ ዝተገብረ ፍታሕ 
ይኹን ዝተዋህበ መልሲ የሎን። እቲ 
ጸገም ከኣ ብዝኸፍአ መልክዑ ይቕጽል 
ኣሎ። ስለ’ዚ ከኣ ኢና - ነቲ ናይ ሸዓኡ 
ርእይቶ ክንደግሞ ተገዲድና።
ኣብ ከተማ ተሰነይ፡ ውሑዳት ዘይኰኑ 

ፋሉል ኣኽላባት ኣለዉ። ምስ ቅድሚ 
ቍሩብ እዋን ከነነጻጽሮ ከሎና፡ ዋና 
ዘይብሎም ፋሉል ኣኽላባት ካብ ግዜ ናብ 
ግዜ እናሰሰኑ እዮም ዝመጽኡ ዘለዉ። 
ከልቢ፡ ሓደ ካብ እንስሳ ዘቤት ምዃኑን ኣብ 
ሓለዋ ዓቢ ኣበርክቶ ዘለዎን እንስሳ ምዃኑ 
ዝከሓድ ኣይኰነን።  ብዝያዳ ኣብ’ቶም 
ከማና ህይወት ዘለዎም እንስሳታት ርህራሀ 
ከነርኢ ከም ዝግባእ እውን ኣይሰሓትኩን። 
እንተዀነ፡ እዞም ዋናን ኣላዪን ዘይብሎም 
ፋሉል ኣኽላባት፡ ከም እንስሳ ዘገዳም 
ሓደገኛ ዝዀኑሉ እዋን ኣሎ። ጥዕናኦም 
ብትካላት ጥዕና ስለ ዘይምርመርን ክታበት 
ስለ ዘይወስዱን፡ ሰብ ምስ ዝነኽሱ ሕማም 
ከመሓላልፉ ዘሎ ተኽእሎ ዓቢ እዩ። 
እዞም ብውልቅን ብዕስለን ነታ ከተማ 

የዕለቕሊቖማ ዘለዉ ኣኽላባት፡ ቁጽሮምን 
ድፍረቶምን መመሊሱ ይስስን ኣሎ። 
ኣብ ዝተፈላለየ ቦታታት ኮይኖም ንሰባት 
የሳቕዩ ኣለዉ። እዞም ኣኽላባት፡ ከም’ቶም 
እንፈልጦም ካልኦት ንሰብ ዝፈርሑ እውን 
ኣይመስሉን። ካብ መንገዲ ንኽእለዩልካ 
ክትሰጎም ወስ እንተበልካ፡ ተመሊሶም 
ይነብሑልካ እምበር ኣይእለዩን። ምስ 
ብዝሖም ድማ ስግኣት ይሓድረካ። 
ኣብ ጸላም ጸኒሖም ብሃንደበት 

ብምንባሕ የሰንብዱኻ። ኮራኩር ዘለወን 
ኣንስትዮ ኣኽላባት፡ ብገርህኻ ናብ 
ጥቓአን እንተ ቀሪብካ፡ ንደቀን ምእንቲ 
ክከላኸላ ብሃንደበት ህሩግ ይብላኻ’ሞ፡ 
ልብኻ ምሽት ክሳብ ትብል ትስንብድ። 
ሽዑ ግዳይ ናታተን ትኸውን። ብሕልፊ 
እቶም ክከላኸሉ ዘይክእሉ ኣረጋውያን፡ 
ደቂ-ኣንስትዮን ህጻናትን ኣብ ሓደጋ 
ክኣትዉ ብዙሕ እዋናት ኣጋጢሞሙና 
እዮም። ስለዝዀነ ድማ ግቡእ ኣልያ 
እንተ ዘይተገይሩሎም፡ ዘምጽእዎ መዘዝ 
ዓቢ ክኸውን ይኽእል እዩ።

ናይ ትሕቲ 15 ዓመት ኣህጉራዊ 
ውድድር ኩዕሶ እግሪ (ሴካፋ 
2019) ብሰላምን ብውዕዉዕ 
ህዋህውን ከም ዝተዛዘመ እቶም 
ዝተዓዘብና እንምስክሮ ሓቂ እዩ። 
ብቐዳምነት ከኣ ንተሳተፍቲ ናይ’ቲ 
ውድድር፡ ንተዓዘብትን ህዝቢ 
ኤርትራን ‘እንቋዕ ሓጎሰና’ ክብሎ 
እደሊ። ኤርትራ፡ ቅድሚ ሕጂ 
እውን ካልእ ውድድር ኣአንጊዳ 
ምንባራ ከይረሳዕኩ፡ ብዘለዋ ሰላምን 
ህድኣትን፡ ከምኡ’ውን ኣብ ስፖርት 
ብዝጸንሓ ድሕረ ባይታን ፍቕርን፡ 

እዩ። ብተወሳኺ እዛ ኣውቶቡስ 
እዚኣ ግቡእ ስርሓ ተሰላስል ትሃሉ 
ደኣ’ምበር፡ ኣብ’ዚ ዝገልጾ ዘለኹ ከባቢ 
ዝነብር ተጠቃማይ ህዝቢ ኣዝዩ ብዙሕ 
ስለዝኾነ፡ ሓንቲ ኣውቶቡስ ኣዕጋቢት 
ኣይኰነትን። 
ብሰሪ ብዝሒ ተጠቃማይ፡ እዘን 

ኣውቶቡሳት ካብ ኣርበዓ-ሓሙሳ ሰብ 
ንላዕሊ ክጽዕና ዘይክእላ ክነሰን፡ ክሳብ 
ልዕሊ ሚእቲ ሰባት ስለ ዝጽዕና፡ ኣብ 
ልዕሊ ህይወትን ንብረትን ህዝቢ ክስዕብ 
ዝኽእል ሓደጋ ንኹሉ ዝተኸወለ 
ኣይኰነን። እቲ ንዝያዳ ጽዕነት 
ዝድርኽ ዘሎ፡ ዓቕመን ጥራይ ጽዒነን 
እንተኸዳ፡ እቲ ገዲፈንኦ ዝኸዳ ህዝቢ 
ካልእ ኣማራጺ መጐዓዝያ የብሉን። 
ብፍላይ ተማሃሮ ኣብ ዘለዉሉ እዋን፡ 
ጻዕቂ ተገልገልቲ መሊሱ እዩ ዝውስኽ። 
እሞ ኸኣ እዚ ዝጐዓዛሉ መስመር 
(ጽርግያ) ተሪር ዓቐበ-ቍልቍልን 
ብዙሕ ኩርባታትን ዘለዎ እዩ።  
ብተወሳኺ ኣብ መዓልታት ሰኑይን 
ቀዳምን ብዙሕ ህዝቢ ናብ ኣስመራ 
ስለ ዝኸይድ፡ ኣብ’ዚ እዋን እውን 
ሕ’ሉፍ ጻዕቂ ተጠቀምቲ ኣሎ።  
 ሎሚ ግን፡ እቲ ኣቋሪጹ ዝጸንሐ 

መንግስታዊ መጐዓዝያ ስለ ዝጀመረ 
ህዝቢ እፎይታ ተሰሚዑዎ ኣሎ። 
እዚ ድማ፡ ህዝቢ ግቡእ ኣገልግሎት 
ንኽረክብን ክስዕብ ንዝኽእል ሓደጋ 
ንምክልኻልን ዓቢ ስጕምቲ እዩ። 
እንተ ዀነ ግን፡ እዛ ሕጂ ጀሚራ 
ዘላ ኣውቶቡስ ከተማ፡ ምስ ብዝሒ 
ተጠቃማይ መጐዓዝያ ናይ’ቲ ከባቢ 
ብምንጽጻር እኽልቲ ስለ ዘይኰነት፡ 
ዝምልከቶ ኣካል ካልኣይቲ ብምውሳኽ 
ንተገልጋላይ ዝያዳ  ከዕግብ እላቦ። 
ነቶም ንጕዳይ መጐዓዝያ ናይ’ዚ 
ከባቢ ብዝግባእ ተረዲኦም ዝኣልይዎን 
ዘመሓድሩዎን ዘለዉ ኣካላት መንግስቲ 
በዚ ኣጋጣሚ አመስግኖም!

       መሓመድ ዓሊ ዑስማን
          (ካብ ዓርበረቡዕ)                      

ሰናይ ስጕምቲ - መጐዓዝያ 
ዓርበረቡዕ

‘እዞም ኣብ ተሰነይ ዝፋረዩ ዘለዉ 
ኣኽላባት ብጭቡጥ እንታይ ሳዕቤን 
የምጽኡ ኣለዉ?’ ዝብል ሕቶ ክለዓል 
ይኽእል እዩ። ዘምጽእዎ ሃስያ ብርክት 
ዝበለ ስለዝኾነ ንገለ ክንጠቅስ። ኣብ ከተማ 
ተሰነይ ዝነብር ህዝቢ፡ ዝበዝሐ ንጥፈታቱ 
ወጋሕታ እዩ ዘሰላስል። ምኽንያቱ፡ ኣብ 
ግዜ ቐትሪ ምቖት ስለዝብርትዖ። ለይቲ 
ካብ መደቀሲኡ ተበራቢሩ ናብ ስራሕን 
ጸሎትን ዱዓን ክኸይድ ከሎ፡ እዞም 
ኣኽላባት እዚኣቶም ዕንቅፋት ይፈጥሩሉ 
ኣለዉ። ብዕስለ ኣብ ጸልማት ጸኒሖም 
ክጎብጥዎ ይደናደኑን የሰንብዱዎን 
ከምዘለዉ፡ ብርክት ዝበለ መዓልታት 
ተዓዚብና ኢና። “እንስሳና ይበልዑልና 
ኣለዉ፡ ማሕስኣይ፡ ደርሆይ በሊዖሙለይ። 
ቈልዓ-ሰበይቲ የሰንብዱልና. . .” ዝብል 
ዘረባ ድማ ወትሩ እዩ ዝስማዕ። 
ኣብ ኣዝዩ ብዙሕ ከባቢታት ናይ ከተማ 

ተሰነይ፡ ኣብ ግዜ ለይቲ ዘወን ዝብሉን 
ዝነብሑን ኣኽላባት ምርኣይ ንቡር ኰይኑ 
ኣሎ። ኣብ ከባቢ መኻዚኖ 09፡ ናይ ቀደም 
መቓብር፡  ከባቢ ምምሕዳር ዞባ ሰላም 
ዝርከብ ዓይኒ-ምድሪ፡ ከባቢ ቤተ-ክርስትያን 
መድሃኔ-ኣለም ዘሎ ጎልጎል፡ ጎላጕል ቤት 
ትምህርቲ ተሰነይ፡ ጥቓ ቤት ትምህርቲ 
ኮኾብ ጽባሕ፡ ጥቓ ቤት ትምህርቲ ዳህላክ፡ 
ከባቢ መሕረዲ ስጋ . . . ገለ ካብ ዝርከቡሉ 
ከባቢታት እዩ። እዚ ዝጠቐስኩዎ ከባቢ፡ 
ብርክት ዝበሉ ፋሉል ኣኽላባት ዝረኣዩሉ 
እዩ።
 ኣብ ሕብረተሰብና ከልቢ ናይ 

ምጥራይ ልምዲ ኣሎ። እቶም ኣብ 

እንስሳ ርህራሀ ዘለዎምን ጥቕሚ ከልቢ 
ዝግንዘቡን፡ ንኸልቦም ብግቡእ እናመገቡ፡ 
ጽሬቱ እናሓለዉ፡ ኩነታት ጥዕናኡ 
እናተኸናኸኑ፡ መውዓሊኡን መሕደሪኡን 
እናተኸታተሉ፡ ከም እንስሳ ዘቤት ዝግባእ 
ክንክን ይገብሩሉ። ገለ ድማ ንስለ ምጥራይ 
ጥራይ፡ ከልቢ ሒዞም ኣበይ ከም ዝውዕል 
እውን ዘይፈልጡዎ እዮም። ክንክን 
ዘይግበረሎምን ዘይቅጽዑን ኣኽላባት ድማ 
መብዛሕትኡ ግዜ ብዝወጽኡዎ ብምትራፍ 
ናብ ፋሉል ይቕየሩ። ኣብ ተሰነይ እቶም 
ዋናታት ዘለዎም ኣኽላባት’ውን እንተኾኑ፡ 
ጉድኣት ካብ ምውራድ ኣይበኾሩን 
ዘለዉ። ብርክት ዝበሉ ወነንቲ ኣኽላባት 
ጸግዒ ናይ ከልቦም ብምዃን፡ ከልቦም ኣብ 
ክንዲ ገዝኡ ዝሕሉ ኣብ ሰብ ዝሓልፈሉ 
መንገዲ ተገቲሩ ከምዝከላኸል ይገብሩዎ። 
ዓገብ እንተበልካ’ውን ንኣእዛንካ ዝዅርኵሕ 
መልሲ እዩ ዝወሃበካ። ከልብና ብዘምጸኦ 
ሳዕቤን ተሓተትቲ ምዃንና ክንግንዘብ 
ይግበኣና እዩ።
ዝምልከቶ ኣካል እምበኣር፡ ብመንጽር 

ብዝሖም ዘምጽኡዎ መዘዝ ክውስኽ 
ስለዝኽእል፡ ኣቓልቦ ክገብረሎም ደጊምና 
ለበዋና ነቕርብ። 

 ክቡራት ኣንበብቲ ብዛዕባ’ዚ ርእይቶኦም 
ዝሃቡና ኣዝዮም ብዙሓት ስለዝኾኑ፡ ንገለ 
ውሑዳት ክንጠቅስ፦

ኢድሪስ ኢብራሂም፡ ደበሳይ መሓሪ፡ 
ስራጅ መሓመድ፡ ተኽልያ ተስፋሂወት፡ 
ገብረእግዚኣብሄር ዘወልዲ፡ ተኽልዝጊ 
ሓምቢር፡ ዓወት ያቆብ . . . (ካብ ተሰነይ)         

ኣኽላባት ተሰነይ እንታይ’ዩ ጉዶም?

ኣህጉራዊ ውድድራት ንምክያድ 
ካብ ተመረጽቲ ሃገራት እትዀነሉ 
ባይታ እናሰፍሐ ይመጽእ ከም ዘሎ 
እዩ ኸኣ ዘርኢ። 
ብሕልፊ ኣብ’ቲ ሃገራዊት 

ጋንታ ኤርትራ ትሕቲ 15 ዓመት 
እትጻወተሉ ግዜ፡ ስታድዩም 
ኣስመራ ካብ ጻት ናብ ጻት መሊኡ፡ 
ብናይ ደገፍ ድምጽታት ዋዕዊዑ 
ምርኣይና ናይ መጻኢ ተስፋና እዩ። 
ህዝቢ ኤርትራ ንኣጋይሸ ብኽብርን 
ብጭውነትን ከም ዝቕበል ኣርእዩ 
እንተ በልኩ እውን ካብ ሓቂ 

ውድድር ሴካፋ ምስ’ዚ ክቡር ህዝቢ ኤርትራ!
ኣይረሓቕኩን። እቲ ኣህጉራዊ 
ውድድር ብኹለንትናኡ ዘሐጉስ 
ይንበር ደኣ’ምበር፡ ደገፍቲ ሃገራዊት 
ጋንታ ኤርትራን ካልኦት ኣፍቀርቲ 
ስፖርትን ካብ ፈለማ ክሳብ ዝዛዘም 
ዘርኣዩዎ ደገፍን ጭውነትን ልዑል 
ብምዃኑ ከመስግኖም ባህ ይብለኒ።  
ከም’ቲ ስፖርት ‘ንምሕዝነት፡ 

ንጥዕና፡ ንዕብየት. . .’ ዝበሃል፡ እዚ 
ሸቶ’ዚ ብልክዕ ክሰምር ከሎ፡ ኣብ 
ስታድዩም ኣስመራ ርኢናዮ። ዓበይቲ፡ 
ህጻናትን መንእሰያትን ተዓዘብቲ፡ 
ግርማ ኣልቢሶሞ፡ ኣድሚቖሞን ናይ 

ሰላምን ምሕዝነትን ገይሮሞን እዮም 
ቀንዮም። ተጻወትቲና ይኹኑ 
ኣካየድቲ ናይ’ዚ ውድድር፡ ምስ 
ብዙሓት ኣብ ዓለም ስፖርት ዘለዉ 
ሰባት ከም ዝተላለዩን ምሕዝነት ከም 
ዝመስረቱን ግሁድ እዩ። ብኡ መጠን 
እውን ኤርትራ ሃገርና ኣብ ዓለም 
እትፍለጠሉ መድረኽ እናሰፍሐ 
ከም ዝኸይድ ኣየጠራጥርን። 
እዚ ኩነታት፡ ንምስሊ ኤርትራ 

ሃገርና ዘጕልሕን፡ ኣብ ቀጻሊ ኣብ 
ዝካየዱ ውድድራት ሓንቲ ካብ 
ተመረጽቲ ሃገራት ዝገብራን 

ምዃኑ ኣይሰሓትን። ብዓቢኡ እዚ 
ውድድር፡ በዚ ዝተገልጸ መንገዲ 
ምፍጻሙ ድማ፡ ኤርትራ ሃገርና 
ዝጎደለ እንተ ደኣ ኣማሊኣ፡ ዓበይቲ 
ኣህጉራዊ ውድድራት ከተአንግድ 
ከም እትኽእል እዩ ዘመልክት።  
ደጊመ “እንቋዕ ሓጎሰና” እናበልኩ፡ 

ኣብ ቀጻሊ ኣብ ዝካየድ ውድድራት፡ 
ከም ወትሩ ኣብ ስፖርት ዘለና ናይ 
ነዊሕ እዋን ፍቕርን ጭውነትን 
ንቐጽሎ ክብል እደሊ። 
 
          ሄኖክ ካብ ኣስመራ

ማህደር ጀጋኑ
ሺሃብ ኣርኣያ

ሰውራ ዝወለዶ ሕልና

ዑመር ዑስማን መ/ስዒድ (ሃኪቶ) ይብሃል። 
ኣብ 1978 ዓ.ም፡ ኣብ ናቕፋ ከባቢ ሽካ 
ተወሊዱ ኣብኡ ዓብዩ። ሳልሳይ ክፍሊ ኣብ ቤት 
ትምህርቲ ቃሩራ ድሕሪ ምምሃር ኣብ 1995 
ወርሒ 7 ብልዑል ሃገራዊ ወኒ ተደሪኹ ኣብ 
መበል 3ይ ዙርያ ናብ ሳዋ ወሪዱ። ኣብ 3ይ 
ክ/ሰ ዝተዓለመ ሃኪቶ፡ ታዕሊሙ ዛዚሙ ናብ 
ኮር 381 1ይ ብርጌድ ኣብ ከባቢ ኣቑርደት 
ተመዲቡ። ድሕሪ’ዚ ኣብ ህንጻዊ ስርሓት 
ግቡእ ሃገራዊ ዕማም ዓሚሙ ኣገልግሎቱ 
ወዲኡ ናብ ገዛኡ ተፋንዩ፡ ኣብ ገጠራዊ ሂወት 
ዳግማይ ተመሊሱ በቲ ኣብ ሳዋ ዘጥረዮ ናይ 
ስራሕ ልምዲ መሊሱ ንኽሕይል፡ ተወሳኺ 
ድርዒ ፈጢሩሉ እዩ። ጸኒሑ ወፍሪ ንልምዓት 
ስለ ዝተባህለ፡ ዳግማይ ናብ ኮር 381 ኣብ ከባቢ 
ሻንብቆ ዛላታት ኣብ ምዝላይን ኣብ ሕርሻዊ 
ንጥፈታት ኣብ ምንጣፍን እጃሙ ኣበርኪቱ።  
ኣብ 1998ዓ.ም፡ ወርሒ 5 ቀዳማይ ወራር 
ወያነ ስለ ዝጀመረ፡ ብቀጥታ ናብ ድፋዕ ባድመ 
ድሕሪ ምምጻእ፡ ኣብ ባድመ ነቲ ተወሊዑ 
ዝነበረ ኲናት ገለ ኣሃዱታት ኣዝሒለናኦ 
ድሕሪ ምጽናሕ፡ ሃኪቶ ዘሎዎም ኣሃዱ ናብ 
ዕርዲ ማቲዎስ ከባቢ ሽራሮ ድሕሪ ምምጻእ፡ 
ወጋሕታ ልክዕ ሰዓት 4፡00 መጥቃዕቲ ኣብ 
ልዕሊ ሰራዊት ወያነ ፈጸሙ። ዑመር ዑስማን 
መ/ስዒድ (ሃኪቶ) ኣብ ኮር 381 1ይ ብርጌድ፡ 
1ይ በጦሎኒ፡ 3ይ ሓይሊ ቀዳማይ ጋንታ ኮይኑ 
ንብዝሒ ዝነበሮ ሓይሊ ጸላኢ ብኣጋ ከቕህሞ 
ተራእየ። ብየማን ኮር 161 ብጸጋም ሃኪቶ 
ዘለዎም ኣሃዱ ተዘርጊሖም ኣብ ልዕሊ ሰራዊት 
ስርዓት ወያነ መጥቃዕቲ ድሕሪ ምፍናው፡ ጸላኢ 
ነቲ ዝነበሮ ድፍዓት ገዲፉ ህድማ ተታሓሓዞ። 
ኣብ’ቲ ርሱንን ጻዕቂ ዝነበሮን ኲናት ዝተሰውኡ 
ጀጋኑ ብጾት ተኽለ፡ ወዲ ዓብደላ፡ ኣኽበረትን 
ካልኦትን ኔሮም። ድሕሪ’ዚ ህሞት፡ ጸላኢ ዘለዎ 
ሓይሊ ኣጽዋሩን ሰራዊቱን ሒዙ ፊት ንፊት 
ክገጥም ጀመረ። ኣብ’ዚ ክርሳዕ ዘይብሉ፡ እቲ 
ዕላማ ቦታ ንምሓዝ ዘይኮነ ንጸላኢ ኣሰንቢድካ 
ክሳራታት ኣውሪድካ ምድኻሙ ጥራይ እዩ 
ኔሩ። ጀጋኑ ብዓል ሃኪቶ ኣይተኻእሉን። ነቲ 
ተሃንዲዱ ዝመጸ ሓይሊ ጸላኢ ዳግማይ ዘፍ ኢሉ 
ከንሳሕብ ኣገደዱዎ። ጸላኢ ስለ ዝተዳኸመ ኮር 
381 ብቐጥታ ማኪና ተሰቒሎም ናብ ገምሃሎ 
ብምምጻእ፡ ኣብኡ ዕርዲ ሓዙ። ድሕሪ’ዚ 
ብሓድሽ ኣወዳድባ ኮር 381 ናብ ሰለስተ 
ክፍላተ ሰራዊት ማለት፡ ክ/ሰ 18፡ ክ/ሰ 28፡ ክ/ሰ 
38፡ ተለወጠ። ሃኪቶ ናብ ክ/ሰ 18፡ 3ይ ብርጌድ 
1ይ ቦጦሎኒ 1ይ ሓይሊ 3ይ ጋንታ ተመዲቡ። 
ናብ ከባቢ ገዛ ገረህላሰ ድሕሪ ምምጻእ ድፍዓት 
ኣብ ምድልዳልን ምኹዓትን ቀጸሉ። ድሕሪ‘ዚ 
ስርዓት ወያነ 1ይ ወራሩ ኣኽቲሙ፡ ን2ይ 
ወራር ኣብ ዝተሻባሸበሉ ህሞት፡ ንሕና ብለይቱ 
ናይ ቅድሚት ሓለዋ ኣውጺእና ከለና ስርዓት 
ወያነ መጥቃዕቲ ክገብር ኣጽዋሩን ሰራዊቱን 
ሒዙ ኣብ’ቲ ሓሊፍና ንቕድሚት ዓሪድናላ 
ዝነበርና ከርመድ ብሃንደበት መጽአ። ዋርድያና 
ኣቐዲሙ ስለ ዝረኣዮ፡ ተዳሊና ድሕሪ ምጽናሕ 
ተዅሲ ኣዝነብናሉ። ጸላኢ ድማ ምዉትን 
ቍሱልን ኰይኑ ተጸፊዑ ንድሕሪት ተመለሰ። 
መራሒ በጦሎኒና ተኽለ (ግፍሖ)፡ ሓዲርና 
ንግሆ ካብ’ቲ ቦታ ከም እንወጽእ ሓበረና። ንሕና 

ድማ ትእዛዝ ብምኽባር ንግሆ ሰዓት 5፡00 ቅ/
ቀትሪ መሬት ከይበርሀ ንድፋዓትና ተመለስና። 
ጸላኢ ብደብዳብ ከቢድ ብረት ነቲ ድፋዕ ትኪ 
ብትኪ ገበሮ። ንሕና ግና ኣብ’ቲ ሰሪሕናዮ 
ዝነበርና ድልዱል ካናለታት (ኣንደራት) ድሕሪ 
ምዕቋብ፡ መሬት ብርህ ክትብል ከላ፡ ኣይሂ 
ደብዳብ ጸላኢ ኣቋረጸ። ጸላኢ፡ ኣጋር ሰራዊቱን 
እዚ ዘይበሃል ኣጽዋርን ኣኽቲቱ ናብ ድፋዕና 
ህጁም ጀመረ። እዚ’ውን ኣይሰመረሉን። 
ካብ መታዀሲና ወጺእና ንብምሉኡ ጸፊዕና፡ 
ድሕሪት ከም ዝምለስ ገበርናዮ። ድሕሪ‘ዚ 
ምሉእ መዓልቲ ጸላኢ ተደጋጋሚ ፈተነታት 
ድሕሪ ምክያዱ፡ ውግእ ኢድ ብኢድ ብቦምባ 
ኮነ። ኣነ ክልተ ኣእጋረይ ብቦምባ ኢድ ናይ 
ጸላኢ ተወጋእኩ። መውጋእተይ ክብድ 
ስለዝበለ ንቢንቢና-ባረንቱ-ከረን መጺአ። ብጾትና 
ብዘይ ዕረፍቲ 2 መዓልቲ ተዋጊኦም ንጸላኢ 
ከቢድ ክሳራ ኣውሪዶምሉ። 125 ምሩኻት፡ 
ከምኡ’ውን ንኣሽቱን ዓበይትን ብረታት ብጸረ 
መጥቃዕቲ ማሪኾም። ኣብዚ ክርሳዕ ዘይብሉ፡ 
ኣብ’ቲ ኲናት ዓቢ ተራ ዝተጻወታ፡ ኣዝየን 
ሓያላትን ውፉያትን ደቀንስትዮ ነይረናና እየን። 
ኣኽበረት፡ ብሬን ሸሪጥ ሒዛ ንጸላኢ ቀሽሚዳቶ። 
ጓል የማነ’ውን ንዝተወግኡ ብጾትና እናልዓለት 
ብረቶም ሒዛ ናብ ቀዳማይ ረዲኤት ሕክምና 
ተብጽሖም። ኣብ’ቲ  ኲናት ዝተሰውኡ 
ብጾትና፡ በረኸት (ሓኪም)፡ መሓመድ ዑመርን 
ካልኦትን ነይሮም። 
ድሕር’ዚ ህሞት፡ ብጸጋማይ ወገን ጃላ 

ቦታ ብምንባሩ፡ ጸላኢ በቲ ጃላ ቦታ ክሓልፍ 
መዝሚዙ። ኮር 161 ኣብኡ ጸኒሓ ግና፡ ዳግማይ 
ንጸላኢ ምሩኻትን ቁሱላትን ገይራ ንድሕሪት 
ብምጽፋዕ ሕርሕራይ ገይራ መርቀፈቶ። 
ድሕር’ዚ፡ ሃኪቶ ናብ ሕክምና ግንባር ማይ 
ድማ ይመጽእ። ደሃይ ኣሃዱኡ ንምፍላጥ ምስ 
ብጻዩ ጎይትኦም፡ ካብ’ቲ ዝነበሩዎ ሕክምና 
ሞሊቖም ናብ ድፋዕ ይመጹ። ዝነበሮም 
መውጋእቲን ቃንዛኡን ዕጅብ ከይበሎም፡ 
ብዛዕባ ኣሃዱኦም ሻቕሎቶም ሰማይ ብምዕራጉ፡ 
ሕነ-ሕነ መውጋእቶም ዳግማይ ናብ ድፋዕ 
ኣትዮም ንጸላኢ ሓንሳብን ንሓዋሩን ከጥፍኡዎ 
ሕልሞም’ዩ ነይሩ። ኣሃዱኦም ኣብ ታባ ሰማይ 
ከባቢ ጎሰሞ መረብ ሰቲት ጸኒሓቶም። ሽዑ 
ሓኪም ቦጦሎኒ ቁስሎም ስለ ዘይሓወየ፡ 
ሰንቢዱ ተቐላጢፉ ናብ ሕክምና ማይ ድማ 
ብሓይሊ መሊሱዎም። ኣብ ማይ ድማ ወርሒ 
ድሕሪ ምጽናሕ ድማ፡ ናብ ኣሃዱኦም ታባ 
ሰማይ መጺኦም። ብጾቶም ድማ፡ ብዕልልታን 
ጨብጨባን ተቐበሉዎም።
ኣሃዱና ኣብ ታባ ሰማይ ዳግማይ ጸረ 

መጥቃዕቲ ብምግባር፡ እቲ ኣገዳሲ ቦታ 
ንምሓዝ ብዘለዋ ሓይሊ ተዳልያ ሰዓት 10፡
00 ናይ ቅ/ቀትሪ መጥቃዕቲ ጀሚራ። በቲ 
ዝሓየለን ዝጸንከረን ርብርብ፡ መሬት ናብ እሳተ 
ጎመራ ተቐየረት። ኣብ’ቲ ርሱን ኲናት፡ እቲ 
በዓል ምሉእ ወኒ ሰራዊት፡ ነታ ተሸግሮ ዝነበረት 
ነፋሪት ጸላኢ ሃሪሙ ኣቃጸላ። ክትቃጸል ከላ 
ኩሉ ኣባል ሰራዊት ብረቱ ንላዕሊ ገይሩ 
ብሓጎስ ተኲሱ። መራሒ ቦጦሎኒና ግፍሖ፡ 
“ተዅሲ ኣቋርጹ” ክብል ከሎ፡ ምስ’ቲ ዝነበረ 
ወኒ ዝሰምዖ ኣይነበረን። መጥቃዕቲ ምስ 

ተዛዘመ፡ ንከባቢ ጻብራ ገጾም ድሕሪ ምምጻእ፡ 
ኣብኡ ቁሩብ ጸኒሖም፡ ከም እንደገና ንከባቢ 
ፋውሊናን ከባቢ ደንበ ኳዂቶን መጺኦም፡ 
ድፍዓት ኣብ ምስራሕ ተጸምዱ። ድፍዓት 
ድሕሪ ምድልዳል ቀዳመይቲ ቦጦሎኒ  
ንታዕሊም ፓራ-ኮማንዶ ናብ ባረንቱ-መኸተ 
ድሕሪ ምምጻእ፡ ወርሒ ከይመልአት ሰዓት 
3፡00 ድ.ቀትሪ ታዕሊም ኣቋሪጻ፡ ብማካይን 
ናብ እላላ ኣምረሐት። ሽዑ ለይቲ፡ ዕጥቅን 
ቦምባን ተወሲኽዎም ኪድ ሓዲሮም ናብ 
ትኹል ኣተዉ። ኣብ ዓዲ ሓንፈጾም መራሒ 
ብርጌድ ወዲ ገሬ ጸንሖም። ናይ እንዳ 18 
እዩ። “ጸላኢ ከም ኣመሉ መጥቃዕቲ ጀሚሩ 
ኣሎ። ኣጆኹም ብቕድመኹም ስለ ዘሎ 
ተጠንቀቑ” ብምባል ሞራልን መጠንቀቕታን 
ዝሓዘ ሓበሬታ ኣመሓላለፈ።
 እቲ ቦታ ገፊሕ ስለ ዝነበረ ጸላኢ በቲ ሰብ 

ዘይብሉ ቦታ ሓሊፉ፡ ንመረብ ሰጊሩ ኣብ ከባቢ 
እንዳ ኣባ ስምኦን ገጹ እዩ ነይሩ። ንሕና ድማ 
በቢጋንታን ሓይሊን ተዘርጊሕና፡ ቦጦሎኒና 
ንጸላኢ ፊት ንፊት ክትገጥሞ ጀሚራ። ሽዑ 
ንጸላኢ ሰንጢቕና ንውሽጢ ስለ ዝሓለፍናዮ፡ 
ንድሕሪት ተመለሱ ተበሃልና። ንድሕሪት 
ተመሊስና፡ ካብ እንዳ ምናሴ ክሳብ ዓዲ ሓንፈጾ 
ዘሎ ዓሪድና፡ ዘዝመጸ ጸላኢ ክንቍሽምድ 
ሓደርና። 
እቲ ዘገርም ነገር፡ ኣብ ገዛ ገረህላሰ ሰራዊትና 

እናሃለወ፡ ወያነ ነቲ ዘሕፍር ክሳራኣ ንምሽፋን፡ 
“ገዛ ገረህላሰ ሒዝናያ ኢና”ብምባል፡ ንህዝብን 
ዓለምን ከተደናግር ፈተነት። መንግስቲ ኤርትራ፡ 
ናይ ውሽጥን ናይ ደገን ጋዜጠኛታት ብምዕዳም 
ነቲ ከም ቆጽሊ ዝረገፈ ሰራዊት ወያነ ኣብ 
ባይታ ምስ ኣርኣየ ግና፡ ዓለም ተገረመት። 
ወያነ ድማ ካባ ሓሶትን ሕፍረትን ተጐልበበት። 
ኣብ’ቲ ርሱን ኲናት መራሒ ሓይሊ ተጋዳላይ 
ወዲ ክቡድ፡ ሓይሉ መሪሑ “በለን” እናበለ፡ 
ኣብ ታባ ስምኦን ብጅግንነት ተሰወአ። ግርማይ 
መራሒ ሓይሊ’ውን፡ ብጅግንነት ተሰውአ። 
መሪሕ መራሒ ሓይሊ ምስ ተወግአ ከኣ፡ እታ 
ከም ኢራብ ትናጠር ዝነበረት ትርሓስ ምልክቱ፡ 
ሬድዮ ርክብን ምስጢራዊ ወረቓቕቱን ብምሓዝ፣ 
ንመራሒ ሓይላ ምስ ብጾታ ብምዃን ድሕሪ 
ምልዓል፡ ኣብ’ቲ ህጡር ኲናት ክትረጋረግ 
ወዓለት። ኣብ’ቲ  ኲናት ንኽልተ መዓልቲ 
ድሕሪ ምጽናሕ ከኣ፡ ኣዝልቑ ስለ ዝተበሃልና 

ኣብ ከባቢ ዓደበዓረ ሓዲርና ወዓልና። ጸላኢ 
ከም እንደገና ደብዳብ ነፈርቲን ከቢድ ብረትን 
ድሕሪ ምግባር፡  ኣጋር ሰራዊት ኣሰሊፉ ናብ 
እንዳ ‘ፈታዊ ስጋ’ መጽአ። ኣብኡ ምሉእ 
መዓልቲ ድሕሪ ምውዓል፡ ብወገን ጋሽ-ባርካ 
ባረንቱ ኣትዩ ተባሂሉ ስለ ዝነበረ፡ ኣብ’ቲ ቦታ 
ከኣ ሰለስተ መዓልቲ ጸኒሕና ስለ ዝነበርና፡ ናብ 
ማይ ድማ ኣንሰሓብና።
ኣብ ዓዲ ብሌናይ ዝበሃል ቦታ የዕሪፍና 

ኣብኡ ውዒልና ሓዲርና። ንጽባሒቱ እቲ 
ኣብ ዓዲ ንፋስ በጺሑ ዝነበረ ጸላኢ ኣብ’ቲ 
ዝተጸበናዮ ቦታ ስለ ዘይመጸ፡ ኣብ ዓዲ ንፋስ 
ኬድና መጥቃዕቲ ብምኽፋት ኣብ ልዕሊኡ 
ከቢድ ክሳራ ኣውሪድና ንድሕሪት ገጹ ከም 
ዝሃድም ገበርናዮ።
 ካብ’ቲ ዘገርም፡ ሰራዊት ወያነ ብድሕሪኦም 

ኮይኖም “እተዉ” እናበሉ ዘፈራርህዎም ስለ 
ዝነበሩ፡ ክልተ ካብ ወትሃደራት ጸላኢ ብምሒር 
ፍርሒ ኣብ’ቲ ቦታ ኣጽቂጦም ድሕሪ ምጽናሕ፡ 
ንዓና ምስ ረኣዩ ኢዶም ክህቡ ናባና መጽኡ። 
ኣብ ባህሊ ህዝባዊ ግንባር፡ ዝተማረኸ ጸላኢ 
ኣይትቕተል ስለ ዝብል፡ ናብ ዝምልከቶ ኣካል 
ኣብጻሕናዮም። ኣብቲ ኲናት ካብ ዝተሰውኡ 
ብጾት፡- መርዕኡ ሰለስተ መዓልቲ ተሪፉዎ ዝነበረ 
ካሕሳይ (ወዲ ሰንዓፈ)፡  መሓመድ ኣድምን 
ካልኦትን ነይሮም።
 ምሉእ መዓልቲ ውዒልና ከባቢ ሰዓት 5፡

00 ድ.ቀትሪ ናይ 161 ክ/ 36 ኣብ’ቲ 
ቦታ መጺኦምና። ኣብ’ቲ ዝነበረ ናይ ድፋዕ 
ምርኽኻብ - ሃኪቶ - ተወግአ። ንሶም 
ክወጽኡ እተን ኣሃዱታት ክኣትዋ እንከለዋ 
ሃኪቶ ብፍንጫል ሞርታር ናይ ጸላኢ ኣብ 
ኢዱ፡ እግሩን፡ ርእሱን ተወጊኡ፣ ምስኡ 
ዝነበሩ ካሕሳይን፡ ተኽሊትን እውን ተወጊኦም 
ንሕክምና ዓላ ኣምርሑ። ኣብ’ዚ ክርሳዕ ዘይብሉ 
ህዝብና ዘርኣዮ ተወፋይነት’ዩ። ኣዴታት ጥሕኒ፡ 
እንጣጢዕ፡ ቅጫን ካልእን ሒዘን ኣብ ከባቢ ዓረዛ 
ዝገበራልና እንግዶት ካብ ዝኽረይ ዘይሃስስ’ዩ። 
ድሕሪ‘ዚ ጸላኢ ረብሪቡን ተዳኺሙን ስለዝነበረ፡ 
ነቲ ዝጽበዮ ዝነበረ ጽፍዒት ተረዲኡ፡ ቦታታት 
ገዲፉ ሃደመ። ንሕና ድማ ሓዊና፡ ካብ ሕክምና 
ናብ ኣሃዱታትና ተመሊስና ኣብ ከባቢ ትኹል 
ተጸንበርና።                                                
          ምስግና ተኽላይ (ዋርሳይ )
     ሓበሬታን ጐስጓስን ሓይሊ ባሕሪ

ዳናይት፡ ሎሚ ንድሕሪት ምልስ ኢለ ፍቕሪ ክልቴና ዝሓለፎ ምቁር ህይወት ክዝክር 
እንከለኹ ነቢዐ ዝጸግብ ኣይኰንኩን። ቅድሚ ሰላምታ ቃንዛይ ስለ ዘስማዕኩኺ ግን 
ይቕረታ ግበርለይ። ሎሚ ልበይ ኣብ ንቡር ሰፈራን ህዱእ ህርመታን የላን። ምስ 

ምኻድኪ ኩሉ ኣብ 
ውሽጣ መሊኡ ዝነበረ 
ሓጐስ ተሰዊሩ’ዩ። 
ዘይጽወር ፍቕርኺ 

ኣብ ጥራይ ጐልጐል 
ክርስዖን ክሓኮን 
ዘኽእል ሓይሊ 
የብለይን። ነታ ወትሩ 
ኣለኹ ኣብ ጐንኻ 
እናበልኪ ፍቕሪ 
ትምግብያ ዝነበርኪ 
ልበይ፡ ሎሚ ብሓንቲ 

ጌጋ ክትፈርድያን ክትርሕቅያን ምውሳንኪ፡ ኪኖ ልበይ ፍቕሪ’ውን ከም ዝኽዕበኪ 
ዘስተውዓልኪ ኣይትመስልን። ተራኺብና ከይተጸጋገብና ብሰንኪ’ቲ መስዋእቲ ከፊሉ 
ንፍቑራት ከሐጉስ ደው ዘይብል ግዜ ንፈላለ ከም ዝነበርና ኣነ’ሞ ንሓዋሩ ዝርስዖ 
ኣይኰንኩን።
ዝክኣል እንተዝኸውን ካብ ብቓላተይ ብተግባር ልበይ ጨዲደ ኣብ ልዕሌኺ ዘለኒ 

ፍቕሪ ከርእየኪ ምሓሸኒ። ፍቕሪ ዘልመድክያ ልበይ ንጽልኢ ትኽእሎ ኣይኰነትን። 
ድሮ’ኳ፡ ዘይጽዓድ መንፈሰይ ማህሚኑ፡ ነዛ ንፍቕርና ናብ ንቡር ክትመልስ ዓቢ ተስፋን 
ትጽቢትን ገይረ ዝሰደልኪ ዘለኹ ቈጽሊ ወረቐት፡ ብኽንደይ ሓይሊ’የ ምስ ውሕጅ 
ንብዓተይ እናተቓለስኩ ዝጽሕፈልኪ ዘለኹ። 
ፍቕሪ ዝጠመረን ልብታትና ካብ ክፈላለያ ክቀራረባ ከም ዝምነያ ክትፈልጢ 

ንፈንወን’ሞ፡ እናዘለላን እናዓንደራን ብሓጐስ ተፈንጪሐን ባዕለን ከም ዝጋጠማ 
ኣይጠራጠርን’የ። ነገር ጓል ገይርክዮ ሓንሳብ ዘውጻኹዎ ቃል ከም ዘሰክፈኪ ዝስሕቶ 
ኣይኰንኩን። ከይተረኣኣና ክንቅኒ ኣይኰነን፡ እንተውዒልና’ኳ ክሳብ ክንደይ ሸቐልቀል 
ክንብል ንውዕል ከም ዝነበርና ኣሻብ ረሲዕክዮ ክርድኣኒ ኣይከለን ዘሎ።
ብዘይካኺ ትፈልጣ ዘይብላ ልበይ ብድሕሬኺ ቀሲና ኣዒንታ ሰለም ከተብልን 

ህይወታ ክትመርሕን ኣይክኣለትን። ጸልማትን ጽምዋን ስዒሮምኒ፡ ነዛ ምፍጣረይ ጸሊአ፡ 
ህይወተይ ከይዝረግ ብዘይ ቀልዓለም ሓገዝኪ እደሊ ኣለኹ። ፍቕሪ ዘሰነፋ ልበይ 
ብጽምዋ ተበሊዓ ብትዝታ ናፍቖትኪ ምኽኣል ስኢና ኣላ’ሞ፡ ንፍቕሪ ክትብሊ ንኹሉ 
ረሲዕኪ ቅረብኒ።  	

ደሴት በርሙዳ፡ ኣብ ሰሜናዊ ጫፍ 
ኣትላንቲካዊ ውቅያኖስ እትርከብ ኰይና፡ 
ልዕሊ 150 ንኡሳን ሓውሲ ደሴታት 
ኣማእኪላ ትርከብ። ካብዘን ብዙሓት 
ደሴታት ግን፡ ሽዱሽተ ጥራይ እየን 
ልዑል ትዅረትን ተፈላጥነትን ዝወሃበን። 
ሶመሬስት፡ ኢያርላንድ፡ ሰይንት ጆርድ፡ 
ሰይንት ደቪስ፡ ቦኣዝን ሃሚልተንን 
ብመንጽር ዘለዋ ዕብየትን ጽባቐን ርእሰ-
ከትማ ደሴት በርሙዳ እያ።
ደሴት በርሙዳ፡ ኣስታት 53 ት.ኪ.ሜትር 

ስፍሓት ኣለዋ። ብዘለዋ ጂኦግራፊያዊ 
ኣቀማምጣ መኣዲ ናይ ዝተፈላለዩ 
ባህርያውያን ክስተታት (እሳተ-ጎመራ) 
እያ። ብተወሳኺ፡ ኣብታ ደሴት ዘሎ 
መጠነ ማይ ኣብ ዝናብ እዩ ዝምርኰስ። 
ጽቡቕ መጠን ዝናብ ኣብ ዝወቕዖ ቦታ 
ዝተደኰነት በርሙዳ፡ ብማእከላይ ገምጋም 

ቲምቡክቱ፡ ኣብ ማእከላይ ሃገረ ማሊ 
እትርከብ ከተማ እያ። እዛ ከተማ ጥቓ 
ደቡባዊ ጫፍ ምድረ-በዳ ሰሃራ፡ ካብ ፈለግ 
ኒጀር 12 ኪ.ሜ. ንሰሜን ተደኲና ትርከብ። 
ኣብ ኣስታት 1100 ዓ.ም ከም መንበሪ 
ሰበኽ ሳግማውያን ኰይና’ያ ጀሚራ። ኣብ 
1300 ዓ.ም ማንሳ ሙሳ ገዛኢ ናይ ማሊ 
ምስ ኰነ ግን፡ ኣገዳስነት ቲምቡክቱ ክዓዝዝ 
ከኣለ። እዚ ዝዀነሉ ምኽንያት፡ ማንሳ 
ሙሳ ቲምቡክቱ ንነጋዶን ምሁራትን 
ሰሜን ኣፍሪቃ ከም እትማርኽ ስለ ዝገበራ 
እዩ። ከም ውጽኢት፡ ናይዚ ማእከል 
ልውውጥ (ንግዲ) ኣብ መንጎ ሰሜን 
ኣፍሪቃን ምዕራብ ኣፍሪቃን ኰነት።      
ነጋዶ ካብ ሰሜን ኣፍሪቃ ብቃፍላይ 

ኣግማል ከም ገንዘብ ዘገልግል ዛዕጎል፡ 
ጨው፡ ዓለባ፡ መጻሕፍቲ፡ ተምርን ስረሓት 
ሓጺንን ናብ ቲምቡክቱ የምጽኡ ነበሩ። 
ነጋዶ ቲምቡክቱ ብወገኖም ወርቂ፡ ስኒ 
ሓርማዝ፡ ባራዩን ካልእን ምስቶም ሰሜን 
ኣፍሪቃውያን ይለዋወጡ ነበሩ። ቲምቡክቱ 
እናበልጸገት ስለ ዝኸደት ማእከል ማህደረ 
ትምህርቲ ናይ ታሪኽ፡ ሕጊ ከምኡ’ውን 
ሃይማኖት ምስልምና ኰነት።
ኣቀማምጣ ከተማ ቲምቡክቱ 

ንመጥቃዕቲ ባዕዲ ቃልዕ ስለ ዝገበረ፡ 
ንብዙሕ ዓመታት ኣብ ቁጽጽር 
ዝተፈላለዩ ወረርቲ ወዲቓ’ያ። ንኣብነት፡ 

ንዓለም ኣገዳሲ ኰይኑ ዘሎ ባእታ’ዩ። 
ዩራንዩም ሓደ ካብ ኣብ ‘ፐርየዲክ 
ቴብል’ እንርእዮም ብረታዊ ባህሪ ካብ 
ዘለዎም ባእታታት’ዩ። ጽሩይ ዩራንዩም 
ንኣልሚንዮም ወይ ብሩር’ዩ ዝመስል። 
ካብ ብረታዊ ባህሪ ዘለዎም ባእታታት 
ዝያዳ ዝኸበደ’ዩ። 0.3 ሜትር ኲዩብ 
ዩራንዩም ልዕሊ ፍርቂ ቶን ይምዘን። ኣብ 
ውሽጢ ሓደ ኣቶም ዘሎ ሓይሊ ጸዓት 
ንኽወጽእ ዓቢ ሓገዝ ገይሩ’ዩ። ዓለም 
ነዚ ኑክሌራዊ ጸዓት ንምዕባለን ዕንወትን 
ትጥቀመሉ’ላ። ሓደ ኣቶም ክምቀል 
ከሎ ዘይተኣደነ ጸዓት’ዩ ዘመንጩ። ከም 
ዩራንዩም ክፍንጨሉ (ክምቀሉ) ከለዉ 
ዝሓየለ ጸዓት የመንጭው። ሓደ ኪ.ግራም 

ጥቕሲ ልቦና
 “ልቢ እንተቐኒዓ - ውልቃዊ 

ህይወትካ ይፈሪ። ውልቃዊ ህይወትካ 
እንተፈርዩ፡ ናይ ስድራኻ ህይወት 
ድማ ስሩዕ ይኸውን። ህይወት 
ስድራኻ እንተተሰሪዑ ናይ ሃገር 
ህይወት ድማ ይስራዕ። ናይ ሃገር 
ህይወት እንተተሰሪዑ ድማ ዓለም 
ሰላም ይህልዋ።”

ኮንፍዩሸስ

መልሲ እተመሳቐለ ቃላት ስርሑ
መም ያቆብ መርሃዊ (ጃክ)

ዓመታዊ 1,500 ሚ.ሜ ዝዓቐኑ ዝናብ 
ትረክብ። እዛ ንብዙሓት በጻሕቲ ምቹእ 
ዝዀነ ክሊማ ከምዘለዋ እትግለጽ ደሴት፡ 
ኣብ እዋን ቀውዒ ኣስታት 17 ዲግሪ 
ሰንቲግረይድ ዝዓቐኑ መጠነ ሙቐት 
ከተመዝግብ እንከላ፡ ሙቐታ ብተዛማዲ 
ኣብ ቅነ ክራማት ክሳብ 26 ዲግሪ 

ሰንቲግረይድ ይበጽሕ።
ደሴት በርሙዳ፡ ልዕሊ 80 ሽሕ 

ተቐማጦ ኣለውዋ። ዓመታዊ ልዕሊ 500 
ሽሕ በጻሕቲ ተአንግድ። ናይ ገዛእ-ርእሳ 
ምምሕዳርን ሰንደቕ ዕላማን ትውንን። 
ወግዓዊ ባጤራኣ ድማ፡ ዶላር በርሙዳ 
ይበሃል። 

ደሴት በርሙዳ

ዩራንዩም፡ ዓለም ንምዕባለን ዕንወትን 
ትጥቀመሉ ዘላ ባእታ

ዩራንዩም ከባቢ ሰለስተ ሚልዮን ኪ.ግራም 
ከሰል (Coal) ከመንጭዎ ዝኽእል ጸዓት 
ከመንጩ ይኽእል። ዩራንዩም ቀስ እናበለ 
እዩ ዝፍንጨል። ሓያል ጸዓት ገለ ጥረ 
ነገራትን ኣብ ከርሱ ይፍንጀሩ። ኣብ 
ሓደ ግዜ ውሑዳት ኣቶማት’ዮም ብሓደ 
ክፍንጨሉ ዝኽእሉ። ኣብ ኣቶሚክ 
ቦምብ ግን ብዙሓት ተሓቚኖም ብሓደ 
ከም ዝምቀሉ ይግበር። ሽዑ ዓቢ ነታጒ 
ይኸውን። ዩራንዩም ዝውንና ሃገራት 
ቁጠብአን ዝበረኸ’ዩ። እንተዀነ፡ ዕደና 
ዩራንዩም ኣዝዩ ዓቕሚ ዝሓትትን 
ኣህላኽን’ዩ።

   ምንጪ፡-National Geography

ካብ 1200ታት ክሳብ 1800ታት ኣብ 
ዘሎ እዋናት ኣብ ትሕቲ ግዝኣት ማሊ፡ 
ሰበኽ-ሳግም ቱዋረግ፡ ግዝኣት ሶንጋይ፡ 
ሞሮኮ፡ ፉላኒ ከምኡ’ውን ግዝኣት ባምባራ 

ኣትያ’ያ። እዛ ከተማ ካብ መፋርቕ 1890 
ክሳብ 1959 ኣብ ትሕቲ ፈረንሳ ጸንሐት። 
ማሊ ኣብ 1960 ናጽነታ ካብ ፈረንሳ 
ረኸበት። ከምቲ ኣቐዲሙ ዝተጠቕሰ 
ካብ 1300ታት ክሳብ 1600ታት ሓንቲ 
ካብተን ዝበልጸጋ ናይ ንግዲ ከተማታት 
ኣፍሪቃ’ኳ እንተነበረት፡ ብድሕሪኡ ኣብ 
ዝሰዓባ ዓመታት ግን፡ ኣገዳስነታ ክጎድል 
ጀመረ። ማዕረ ማዕረ’ዚ ብዝሒ ህዝባ’ውን 
ክንኪ ተራእየ።
ኣብዚ እዋን’ዚ ቲምቡክቱ ታሪኻዊ 

ኣገዳስነታ ተራእዩ ብዩኔስኮ ኣብ መዝገብ 
ዓለማዊ ውርሻ (world heritage) 

ቲምቡክቱ

ደብዳበ ፍቕሪ 
ንፍቕሪ ክትብሊ

ኣትያ’ያ። እቶም እትውንኖም ብፍሉይ 
ኣገባብን ቅድን ዝተሰርሑ ህንጻታትን 
ታሪኻውያን ቅርስታትን ብበጻሕቲ ሃገርን 
ምሁራትን ተባሃጊት ይገብሩዋ። ምስ’ዚ 
ብዝተኣሳስር ብሰንኪ ኣብ ማሊ ዘሎ 
ጸጥታዊ ሽግር፡ ከተማ ቲምቡክቱ ከይትዓኑ 
ዘስግእ እዩ። ንኣብነት፡ ብኣንሳረዲን 
ዝፍለጡ  ምስ ኣልቃዒዳ ርክብ ዘለዎም 
ኣኽረርቲ ዕጡቓት፡ ነታ ከተማ ንዝተወሰነ 
ግዜ ተቖጻጺሮማ ኣብ ዝነበሩሉ እዋን፡ ንገለ 
ካብቶም ታሪኻውያን ህንጻታት ኣዕንዮም 
ነይሮም’ዮም። እዚ ኩነት ብታሪኽ ኣብ 
ዝግደሱ ወገናት ዓቢ ስንባደ ፈጢሩ እዩ።

ዓንዶም ግርማይ (ወዲ-ደረስ)

ተመራመርቲ ትካል ምርምር ስነ-
ጠፈር ኣመሪካ-ናሳ፡ ዘደንቕ ነገር 
ኢሎም ዝገለጹዎ፡ ቅድሚ ሕጂ 
ተበጺሑ ዘይፈልጥ ፍሉይ ተርእዮ 
ኣብ ማእከል ጋላክሲ ጉድጓድ መሰል 
ጸሊም ነገር ምልክት ተዓዚቦም 
ምህላዎም ሓበሬታ ዘርጊሖም።  
እቶም ተመራመርቲ ነዚ ዝገለጹ፡ 
“ሃብል” ብዝበሃል ንሰፊሕን 
ርሑቕን ከባቢ ጠፈር ዘርኢ ዓቢን 
ምዕቡልን  ተለስኮፕ ተጠቒሞም 
እዮም ኣካዪዶሞ። እቲ ንፈለማ እዋን 
ዝተራእየ ምዃኑ ዝገለጹዎ ርኽበት፡ 
ሽቦኣዊ ቅርጺ ሒዙ እናጸበበ ጸሊም 

ዘደንቕ ትዕዝብቲ ተለስኮፕ ሃብል
ጉድጓድ መሰል ምስሊ ዝሓዘ ኰይኑ፡ 
ብርቂ ተርእዮ ምዃኑ ድማ’ዩ እቲ 
ዝተዘርግሐ ሓበሬታ ዘረጋግጽ። እዚ 
ካብ መሬት ኣስታት 130 ሚልዮን 
ብርሃን ዓመታት ርሒቑ ተንጸባሪቑ 
ዘሎ ጸሊም ጉድጓድ መሰል ምልክት፡ 
ኣብ ስርዓተ-ጋላክሲ ተመሳሳሊ ካልእ 
ገፊሕ ቀዳድ ክህሉ ከምዝኽእል 
ዝእንፍት ምዃኑ ከኣ ኣረዲኦም።      
ነቲ ሓዲሽ ርኽበት ኣመልኪቱ 

ኣብ’ዚ ቅንያት ብተመራመርቲ ጠፈር 
ናሳ ዝተዘርግሐ ሓበሬታ፡ ስነ-ሓሳብ 
ተዛማድነት (theories of relativity) 
ንዝብል ስነ-ሓሳብ ስነ-ፍለጠተኛ 

ቀሓር ዝበዝሕ ግዜ፡ ምስ ስቶማኮ 
ሕማም ጨጐራ ተኣሳሲሩ ዝግለጽ 
ዕድመን ጾታን ዘይፈሊ ንዅሉ 
ዘጥቅዕ ሕማም እዩ። ጸገም ጥዕና 
ደቂ ሰብ ኰይኑ ንብዙሓት ሰባት 
ዘሳቒ’ዚ ሕማም’ዚ፡ መብዛሕትኡ ግዜ 
ኣብ ላዕለዋይ ክፋል ሻሕለለ ጀሚሩ 
ክሳብ ከስዐ ኣብ ዘሎ ውሽጣዊ ኣካላት 
ደቂ ሰብ ብርቱዕ ቃንዛ ዝፈጥር ጸገም 
እዩ። ጠንቂ ናይ’ዚ ከኣ ዝበዝሕ ግዜ 
ብምኽንያት ትፋእ እቲ ብጋስትሪክ 
ብዝብል ስም ዝፍለጥ ምንጩ 
ኣብ ጨጎራ ዝዀነ ኣሲድ ምዃኑ 
ተመራመርቲ ስነ-ጥዕና ይገልጹ። 
ብቐሊሉ ክፍወስ ዘይክእል ሕማም 
ምዃኑ ድማ ይዝረበሉ። ሕዚ ሕማም 
ብተደጋጋሚ ዝመላለሶም ሰባት፡ እዞም 
ዝስዕቡ 6 ዓይነታት ብዘይምምጋብ 
ካብ ዝመላለስ ሕማም ቀሓር ክከላኸሉ 
ከምዝኽእሉ ስነ-ፍልጠተኛታት 
ይመኽሩ።    
 1 ቸኮለት፡– ቸኮለት ካብ ቀንዲ 

ጠንቂ ሕማም ቀሓር ምዃኑ እቲ 
ዝወጸ ሓበሬታ ይገልጾ። እዚ ዓይነት 
መግቢ’ዚ፡ ሶንሰ ዝበሃል ዝትሕዝቶኡ 
ንታሕተዋይ ኣካል ሻሕለለ ኣዛንዩ 
ንዋሕዚ ኣሲዳዊ ምራቕ ንድሕሪት 
መሊሱ ቀሓር የስዕብ። ቸኮለት 
ብዘይካ’ዚ፡ ንታሕተዋይ ኣካል ሻሕለለ 
ዘነቓቕሕ ተብሮሚነን ካፊንን ትሕዝቶ 
ኣለዎ። 
2. ስቡሓት መግቢ፡– ልዑል 

ስብሒ ዘለዎም፡ ስጋ፡ ፉል፡ ጂብና 

ካብ ሕማም ቀሓር ንምክልኻል ዝሕግዝ ሜላ

ምድሪ ኣብ ዙርያ ስርዓተ ጸሓይ ካብ 
ዝርከባ ፕላኔታት ህይወታውያን ዝነብሩላ 
ፕላኔት እያ። ኣብ ካልኦት ብቢልዮናት 
ዝቚጸሩ ስርዓተ ከዋኽብቲ፡ ህይወታውያን 
ንኽነብሩሉ ዘይምቹእ ምዃኑ ኸኣ 
ግምት ጸኒሑ እዩ። ብቐጻሊ ይካየድ 
ኣብ ዘሎ ሓድሽ መጽናዕቲ ስነ-ከዋኽብቲ 
ከምዘመልክቶ ግና፡ ማእለያ ዘይብሎም 
ርኽበታት እናተመዝገቡ እዮም። ሓደ 
ካብ’ዚ፡ ኣብ ካልኦት ፕላኔታት ኣሰር ስነ-
ህይወት ንምርካብ ዝግበር ጻዕሪ እዩ።        
ኤክሶ-ፕላኔትስ፡ ካብ ስርዓተ ጸሓይ 

ወጻኢ ዝርከባ ፕላኔታት እየን። ዑደተን 
ከኣ ኣብ ዙርያ ካልኦት ስርዓት የካይዳ። 
እዘን ፕላኔታት፡ ምስ ምድሪ ዘመሳስል 
የብለንን። ስሱን ህይወታዊ ብዙሕነት 
ክህልወን ከምዝኽእል ግና፡ ተመራመርቲ 
ስነ-ጠፈር ኣመሪካ-ናሳ ግምታቶም ክህቡ 
ይስምዑ ኣለዉ።    
ኣብ ጠፈር፡ ብመሰረት’ቶም በብእዋኑ 

ክሳብ ሕጂ እውን ክካየዱ ዝጸንሑን 
ዘለዉን ዳህሳሳዊ መጽናዕቲታት ከኣ፡ 
ኣብ ገዛእ ርእሰን ዙረት ከካይዳ ነዊሕ 
መዓልታት ዘድልየን ንህይወት ምቹኣት 
ፕላኔታት ከምዘለዋ ገለ ተመራመርቲ 
ግምታቶም ካብ ዝህቡሉ ሓደ እዩ። 
ብመሰረት’ቲ ብተመራመርቲ ዝተዋህበ 

ሓበሬታ፡ ክሳብ’ዚ እዋን ብዝተኻየደ 

ህይወት ኣብ ኤክሶ-ፕላኔትስ

ምርምር፡ ኣስታት 4 ሽሕ ዝዀና 
ኤክሶ ፕላኔታት ምህላወን ዝተረጋገጸ 
ጒዳይ እዩ። ኣብ መስርሕ ዑደት ኣብ 
ዘካይዳሎም ከዋኽብቲ ዝተረሓሓቐ ቅናት 
ከምዘለወን ድማ ይሕበር። ዝተፈላለዩ 
ዓይነታት ህይወታውያን ክህልውዎ 
ከምዝኽእሉ ሊቃውንቲ ዝጥርጥሩዎ 
ኣካል እተን ፕላኔታት ከኣ፡ ነቲ ኵነታት 
ንምርግጋጽ ንመጻኢ ኣብ’ተን ፕላኔታት 
ዝካየድ ምርምር ዘተባብዕ ምዃኑ እቲ 
ዝተዘርግሐ ሓበሬታ ይእምት።
ምንቅስቓስ ውቅያኖስ፡ ኣብ ህላወ 

ህይወታውያን ልዑል ግደ ከምዝጻወት 
እዩ ዝግለጽ። ኣብ ግዜ ምንቅስቓሳቶም 
ካብ መዓሙቕ ከርሶም ንህይወታውያን 
ኣገደስቲ ትሕዝቶ ዘለዎም ነገራት 
ብማዕበል ኣቢሎም ናብ ገጽ ምድሪ 
ከም ዝወጹ ዝሕብር እቲ ዝተዘርግሐ 
ሓበሬታ፡ ምስ ፍልቀት ህይወታውያን 
ብምዝማድ፡ ውቅያኖሳትን ጠፈርን 
ምትእስሳር ዘለዎምን ዘይነጻጸሉ 
ምዃኖምን ሊቃውንቲ ይገልጹ። 
ካብ’ዚ ግንዛበ’ዚ ምርኩስ ብምግባር፡ 
እቶም ኣብ ምርምር ስነ-ከዋኽብቲ 
ዝነጥፉ ሊቃውንቲ ኣብ ካልኦት 
ፕላኔታት ህይወታውያን ክረኽቡ 
ህርዲግ ምስ በሉ ምዃኖም ይገልጹ። 
በዚ መሰረት ኣብ ዝቕጽላ ሓደስቲ 
ውልዶ ስርሓት ተለስኮፕ ብምጥቃም፡ 
ኣብ ፕላኔታት ኤክሶ፡ ዝረጋገጽ ነገር 
ከምዝህሉ ተነብዮም ኣለዉ። ምስዓብ 
ዝደሊ ምርምር ምዃኑ ግን እቶም 
ተመራመርቲ ኣይሓብኡን።             
“ኣብ ኤክሶ-ፕላኔታት ብዙሕ 

ንመምሃሪ ዝዀኑ ነገራት ክርከቡ 
ምኽኣሉ። ሓደ ካብኡ ክሳብ ሕጂ 
ድማ ብዝግባእ ዘይተረዳእናዮን 
ዘይተተግበረን፡ ብዛዕባ ምንቅስቓስ 
ማያውያን ኣካላት እተን ፕላኔታት 
ምፍላጥ’ዩ”፡ ዝበለ ካብ ጆርጅያ 
ኢንስቲትዩት ተክኖሎጂ፡ ኣብ ምርምር 
ሓድሽ ርኽበታት ዝነጥፍ ፕሮፈሰር 
ክሪስ ሬንሃርድ እዩ። እዚ ዝዀነሉ 
ምኽንያት ከብርህ ከሎ ከኣ፡ ሓደ ክፋሉ 
ንምርምር ዝሕግዝ ኮምፕዩተራትን 
ብተወሳኺ፡ ኣብተን ፕላኔታት 
ዝርከቡ ነገራት ዝመራመሩ ክላታት 
ተመራምርቲ ዘይምህላዎም ምዃኑ 
ሓቢሩ። በዚ ምኽንያት ተመራመርቲ 
ስነ-ጠፈር ክድህሰስ ዘለዎ ዝተረፈ ዓቢ 
ዕማም ምህላዉ ከኣ ኣረዲኡ።

(ፋርማጆ) ወዘተ ንሕማም ቀሓር ካብ 
ዘጋድዱ ዓይነታት መግቢ እዮም። 
ኮለስይስቶኪኒን ዝበሃል ሆርሞን 
ብምንቕቓሕ ከምዝነዝዕ ዝገብር 
ትሕዝቶ ኣለዎም። እዚ ነዝዒ’ዚ፡ 
ንታሕተዋይ ክፋል ኣካል ሻሕለለ 
ብምዝንጋዕ፡ መግቢ ከይሓቐቐ 
ንነዊሕ ሰዓታት ኣብ ከስዐ ከምዝጸንሕ 
ብምግባር፡ መጠነ ነዝዒ ከስዐ ክዛይድ 
የተባብዕ።  
3. ቀመማት ዝበዝሑዎ መግቢ፡

– ብሕማም ቀሓር ንዝሳቐዩ ሰባት 
ቀመማት ዝበዝሖ መግቢ ምምጋብ 
ንጸገማቶም ከምዘጋድድ ይግለጽ። 
ገለ ገለ ዓይነታት መግቢ፡ ብዘገምታ 
ንክሓቑ ዝገብር ትሕዝቶ ዘለዎም 
ኰይኖም፡ ከም ውጽኢቱ ከኣ፡ መግቢ 
ኣብ ከስዐ ከይሓቐቐ ነዊሕ ግዜ 
ከምዝወስድ ይገብር። 

ኣልበርት ኢንስታይን ዘነጽር ኰይኑ፡ 
ልዑል ትዅረት ዘድልዮ ርኽበት 
ምዃኑ’ዩ ዘረድእ። ስነ-ሓሳብ 
ተዛማድነት፡ ንተዛማድነት ህዋን ግዜን 
ኣብ ዝብል መትከል ዝተመርኰሰ 
ዝብል ኣድማሳዊ ስነ-ሓሳብ ስነ-
ፍለጠተኛ ኣልበርት ኢንስታይን እዩ። 
“እዚ ርኽበት’ዚ፡ ንዓና ናይ ፈለማ 

እዩ። ከምዚ ዝበለ ርኽበት ኣብ ዳህሳስ 
ጠፈር ብሓፈሻኡ ይኹን ብፍሉይ 
ቅድሚ ሕጂ ኣብ ዝተገብሩ ዳህሳሳዊ 
ምርምራት፡ ፍልይ ብዝበለ ክግለጽ 
ዝግብኦ ርኽበት’ዩ። ንጹር ምስሊ ዘለዎ 
ርኽበት’ዩ። እቲ ዋና ነገር ናይ’ዚን 
ውጽኢት ኵሉ ድማ ዝዀነን ከኣ፡ 
ንጹር ትርኢት ንቅርጺን ኣቃውማን 
ስፒራል ጋላግሲን ከምኡ ድማ፡ ቊጽሪ 
ኣልቦ ኣብኡ ንዝርከቡ ነገራት ከርእዩ 
ዝኽእሉ ዝተራቐቑ ናውቲ መርኣዩ 
መሳርሒታት ምምሃዞም ዘሐጉስ እዩ” 
ይብል፡ ሓደ ኣብ’ቲ ዓውደ ምርምር 
ካብ ዝነጥፉ ተመራማሪ። ብኣውራኡ 
ነቲ ነዃል ዝመስል ነገር ንምጽናዕ፡ 
ብድሕሪኡ ከኣ፡ ኣብ ውሽጢ’ቲ ሃጓፍ 
ዝመስል እንታይ ከም ዘሎ ንምፍላጥን 
ነቲ ትካልን ሃብል ተለስኮፕን ዓቢ ዕዮ 
ምዃኑ ኣብ’ቲ ዝወጸ ሓበሬታ ተነጺሩ 
ኣሎ።  

4. ሽጉርቲ ፡– ጥረ ሽጉርቲ ገለ 
ካብ’ቶም ሃብራማት መባኹዕቲ 
ዘመንጭዉ ነገራት ኰይኑ፡ ንናይ 
ብሕማም ቀሓር ንዝስዕብ ምጉሳዕ 
ንድሕሪት መሊሱ በቲ ሕማም 
ንዝስዕብ ቃንዛ ከም ዝብእስ ካብ 
ዝገብር ትሕዝቶ ኣሲድ ይርከቦ። 
ካብ’ዚ ብምብጋስ እምበኣር፡ ጥረ 
ሽጉርቲ ካብ ምብላዕ ምውጋድ 
ከምዝሓይሽ’ዩ ዝግለጽ።  
5. ጸባ፡ ዝበዝሕ ከም ዝብሎ፡ ጸባ 

ምስታይ ቀሓር ኣብ ምህዳእ ኣስተዋጽኦ 
ከም ዝገብር እዩ። ይኹን’ምበር ጸባ 
ንሕማም ቀሓር ካብ ዘጋድዱ ቀንዲ 
ዓይነታት መግቢ ምዃኑ ይግለጽ። 
ምኽንያቱ ከኣ፡ ኣብ ከስዐ ንዝምንጩ 
ኣሲድ ብምዝያድ፡ ናብ ዝኸፍአ 
ደረጃኡ ከም ዝዓርግ ስለ ዝገብርን 
እቲ ስብሓዊ ትሕዝቶኡን ምዃኑ 

ዝወጸ ሓበሬታ ይጠቅስ።  
6. ጽማቝ ፡– ጽማቝ ውጽኢት 

ለሚንን ኣራንሺን ካልኦት ምቁራት 
ዝዀኑ ፍረታትን፡ ኣብ ሓፈሻዊ 
ጥዕና ደቂ-ሰብ ኣገደስቲ’ኳ እንተዀኑ፡ 
ብኣንጻሩ ግና ባህርያዊ ኣሲድ ዘለዎም 
ምዃኖም እዮም ዝግለጹ። በዚ ድማ 
ሕማም ቀሓር ኣብ ምግዳድ ተራ 
ከምዘለዎም ሊቃውንቲ ስነ-ጥዕና 
ዝገልጹ። 

ኤርምያስ ገብረልዑል ermileul@gmail.com

መደብ ጸወታ
ሎሚ

ሻምፕዮንስ ሊግ ኤውሮጳ

ኢንተር - ስላቭያ ፕራግ 7፡55

ሊዮን - ዘኒት 7፡55

ኣያክስ - ሊለ 10፡00

በነፊካ - ሌፕዚግ 10፡00

ቦ.ዶርትመንድ - ባርሴሎና 10፡00

ቸልሲ - ቫለንስያ 10፡00

ናፖሊ - ሊቨርፑል 10፡00

ሳልዝበርግ - ገንክ 10፡00

ሃገራዊት ጋንታ ቅድድም ብሽክለታ ኤርትራ 
ናብ ለንደን ኣምሪሓ

ካብ 21 ክሳብ 28 መስከረም 2019 
ኣብ ከተማ ለንደን ዓባይ ብሪጣንያ 
ኣብ ዝእንገድ ሻምፕዮና ቅድድም 
ብሽክለታ ዓለም እትሳተፍ ሃገራዊት 
ጋንታ ቅድድም ብሽክለታ ኤርትራ 
ናብቲ ውድድር ምምርሓ ተሓቢሩ።
እታ ብኣሰልጣኒ ሳምሶም ሰሎሞን 

ትእለ ዘላ ጋንታ፡ ኣብቲ ዓለማዊ 
ውድድር ኣብ ናይ ዓበይቲን ትሕቲ 
23 ዓመት መንእሰያትን ውድድራት 
ብደቂ ተባዕትዮ ንተቐዳደምቲ 
መኽሰብ ደበሳይ፡ ናትናኤል ብርሃነ፡ 
ዳንኤል ተኽለሃይማኖት፡ መርሃዊ 
ቅዱስ፡ ኣማኑኤል ገብረእግዚኣብሄር፡ 
ሄኖክ ምሉእብርሃን፡ ቢንያም ግርማይ፡ 
ያቆብ ደበሳይ፡ ናትናኤል ተስፋጽዮንን 
ዳንኤል ሃብተሚካኤን፣ ብደቀንስትዮ 
ድማ ብተቐዳዳሚት ሞሳና ደበሳይ 
ብምስላፍ ውድድራታ ከተሰላስል እያ። 
ምስታ ሃገራዊት ጋንታ መካኒክ፡ ክኢላ 
ማሳጅን ኣለይቲ ኣባላት ፈጻሚ ኣካል 

ሃገራዊ ፈደረሽን ቅድድም ብሽክለታ 
ኤርትራን ናብቲ ዓለማዊ ውድድር 
ሓቢሮም ተጓዒዞም ኣለዉ።
እታ 11 ተቐዳደምቲ ዝሓቖፈት 

ሃገራዊት ጋንታ፡ ናብቲ ውድድር 
ኣብ ዘምርሓትሉ እዋን፡ ብዓርቢ 13 
መስከረም ሓለፍቲ ኮሚሽን ባህልን 
ስፖርትን ኤርትራን ሃገራዊ ፈደረሽን 
ቅድድም ብሽክለታ ኤርትራ ኣብ 
ዝተረኽቡሉ፡ ኮሚሽነር ባህልን ስፖርትን 
ኤርትራ ኣምባሳደር ዘመደ ተኽለ ኣብ 
ዘስመዖ መፋነዊ ቃል፡ ዓቕሚ ተሳታፍነት 
ኣብ ኣህጉራዊ ውድድራት እናዓበየ 
ምምጽኡ ዕብየት ቅድድም ብሽክለታ 
ሃገርና ዘርኢ ምዃኑ ብምግላጽ፡ ኣብቲ 
ዓለማዊ ውድድር ብውሁድ ናይ ጋንታ 
ስራሕን ዲሲፕሊንን ንደረጃ ቅድድም 
ብሽክለታ ሃገርና ዝዕቅብ ውጽኢት 
ሒዞም ክምለሱ ምልባዉ ህዝባዊ 
ርክባት ኮምሽን ባህልን ስፖርትን 
ኤርትራ ኣፍሊጡ።

ስልጠና ተኒስ ባይታ ተዛዚሙ
ሃገራዊ ፈደረሽን ተኒስ ባይታ ኤርትራ 

ምስ ኣህጉራዊ ፈደረሽን ቴኒስ (ITF)
ን ኦሎምፒክ ሶሊዳሪቲን ብምትሕብባር 
ንኽልተ ሳምንቲ ኣብ ኣስመራ ክህቦ ዝጸንሐ 
ናይ ቀዳማይ ደረጃ ናይ ኣሰልጣንነት 
ስልጠና (Level-1 Coaching Course)  
ብቐዳም 14 መስከረም ዛዚሙ።
  ኣብ መዛዘሚ ናይቲ ሓለፍቲ ሃገራዊ 

ኮሚቴ ኦሎምፒክ ኤርትራ፡ ፈደረሽን 
ተኒስ ባይታ ኤርትራን ሰልጠንትን 
ዝተረኽቡሉ ዕለት ነቲ ስልጠና ካብ ዝሃቡ 

ኢንስትራክተራት ውድድር ቴኒስ ባይታ 
ምብራቕ ኣፍሪቃ ሩዋንዳዊ ሚስተር 
ቴሪ ንትዋሊ ኣብ ዘቕረቦ ሓጺር ጸብጻብ፡ 
ተሳተፍቲ’ቲ መደብ ኣብቲ ብክልሰ ሓሳብን 
ግብርን ተሰንዩ ዝተዋህበ ስልጠና ዝነበሮም 
ተገዳስነትን ኣድህቦን እቲ ስልጠና ብዕዉት 
ንኽዛዘም ከምዝሓገዘ ገሊጹ። 
ኮሚሽነር ባህልን ስፖርትን ኤርትራ 

ኣምባሳደር ዘመደ ተኽለ ንሰልጠንቲ 
ዝተዳለወ ወረቐት ምስክር ድሕሪ ምዕዳሉ 
ኣብ ዘስመዖ ለበዋ፡ ሰልጠንቲ ነቲ ዝቐሰምዎ 
ሞያ ዝያዳ ብግብራዊ ስራሕ ብምዕማቝ 
ናብ ተካእቲ መንእሰያት ብምስግጋር ኣብ 
ዕብየት’ቲ ዓውዲ ግቡእ ተራኦም ክጻወቱ 
ትጽቢት ከምዝግበረሎም ገሊጹ።
ሃገራዊ ፈደረሽን ቴኒስ ባይታ ኤርትራ 

ንሳልሳይ ግዚኡ’ዩ ናይ ቀዳማይ ደረጃ 
ናይ ኣሰልጣንነት ስልጠና ዝህብ ዘሎ።

ኤርትራ፡ ኣብ ዋዕላ ኵዕሶ ሰኪዔት ተሳቲፋ
ኤርትራ፡ ጎድኒ-ጎድኒ እቲ ኣብ ሃገረ ቻይና 

ዘተኣንገደ መበል 21 ዋንጫ ዓለም ኵዕሶ 
ሰኪዔት ዝተኻየደ ዋዕላ ኣብ ኮንግረስ ዓለማዊ 
ውድበ ኵዕሶ ሰኪዔት (FIBA) ምስታፋ 
ተገሊጹ።
እዚ ሓንሳብ ኣብ ሓሙሽተ ዓመት ዝቃናዕን 

156 ሃገራት ዝተዛተያሉን ኮንግረስ፡ ኪኖ 
ምምራጽ ሓደሽቲ ኣባላት ፈጻሚት ኮሜተ እቲ 
ዓለማዊ ውድብ፡ ኣብ ናይ መጻኢ መደባት እቲ 
ውድብ ንምዝታይን፡ ኣብ ምልላይ ኩነታት 
ኩዕሶ ሰኪዔት ኤርትራን ዘመዝግቦም ዘሎ 
ምዕባለታትን፡ ብመገዲ ፕረዚደንት ሃገራዊ 
ፈደረሽን ኵዕሶ ሰኪዔት ኤርትራ ኢንጅ. ሄኖክ 
ኣሚነ መብርሂ ተዋሂቡ።
ብተወሳኺ’ውን ተሳተፎ ኤርትራ ንመንእሰያት 

ተጻወትቲ ኣብ ናይ ዓለማዊ መሰልጠኒ 
ማእከላት ንምስታፍ ዕድላት ንምርካብን፡ ምስ 

ካልኦት ሃገራውያንን ኣህጉራውያን ውድባት 
ዝምድናታትን ርክባትን ንምፍጣርን ምንባሩ 
ተሓቢሩ።
ኣብ ዝተኻየድ ምርጫ፡ ማላዊ ሃማኔ ንያንግ 

ሓድሽ ፕረዚደንት ዓለማዊ ውድብ ኵዕሶ 
ሰኪዔት ኮይኑ ተመሪጹ።
ሰንበት 15 መስከረም ዝተዛዘመ ውድድር 

ዋንጫ ዓለም ኵዕሶ ሰኪዔት፡ እሰጳኛ ንኣርጀንቲና 
ብምስዓር ሻምፕዮን ኮይና። 
ኣብቲ ውድድር ካብ ኣህጉር ኣፍሪቃ፡ ሰኔጋል፡ 

ናይጀርያ፡ ቱኒዝያ፡ ኣንጎላን ኣይቮሪኮስትን 
ተሳቲፈን ነይረን።
ብተወሳኺ፡ ኣህጉራዊ ማሕበር ኵዕሶ ሰኪዔት 

ኣፍሪቃ ምስ (NBA) ብምትሕብባር ንኣዋርሕ 
ዝካየድ ውድድር ኩዕሶ ሰኪዔት ኣብ መንጎ 
ክለባትን ሃገራውያን ጋንታታትን ኣፍሪቃ 
ክጅመር ኣብ ምድላው ምህላዉ ተፈሊጡ።

ስፖርታዊ ውድድራት ክፍልታት ሚኒስትሪ ምክልኻል ቀጺሉ
ንውድድራት ኵዕሶ እግሪ፡ 

መርበብ፡ ባድሜንቶን ኣትለቲክስን 
ጨመተ ተዅሲን ዝሓቖፈ ስፖርታዊ 
ውድድራት ውሽጣዊ ክፍልታት 
ሚኒስትሪ ምክልኻል ይቕጽል 
ምህላዉ ተሓቢሩ።
ንውድድራት ኵዕሶ መርበብ 

ብኽልቲኡ ጾታ፡ ኣብ ውድድር 
ኵዕሶ እግሪ ከኣ ብደቂ ኣንስትዮ 
ንጥፈታቱ ዘሰላስል ዘሎ ክፍልታት 
ሚኒስትሪ ምክልኻል፡ ትማሊ 
ሰኑይ ኣብ ሰዓታት ቅድሚ ቐትሪ 
ውድድራት ኩዕሶ መርበብ ደቂ 

ተባዕትዮ ኣካዪዱ ነይሩ።
ፈለማ ዒታሮን ዓራግን እየን 

ገጢመን። ኣብቲ ናይ ክልቲአን 
ጋንታታት ተመጣጣኒ ብቕዓትን 

ምንቅስቓስን ዝተራእዮ ጸወታ፡ 
ዒታሮ 3ብ2 ተዓዊታ። ስዒበን 
ንሜዳ ዝወረዳ እታ ጽቡቕ ገስጋስ 
ተመዝግብ ዘላ ሓሊበት ኣንጻር 
ሳቡር እያ። ብቕዓት ተጻወትታ 
ዓቂባ ትኸይድ ዘላ ሓሊበት ከኣ 
3ብ0 ተዓዊታ።
ብቐዳም ካብ ዝተኻየዱ ውድድራት 

ኩዕሶ መርበብ ደቂ ኣንስትዮ፡ ሳቡር 
ንሂምቦል ከምኡ ድማ ዓራግ ንኣባሓኒ 
ብተመሳሳሊ 2ብ1 ብዝኾነ ውጽኢት 
ኣፋንየነአን። ብዘይካ’ዚ ኣብ ኵዕሶ 
መርበብ ደቂ ተባዕትዮ ሓሊበትን 
ኣብሓኒን ኣብ ዘካየዳኦ ግጥም፡ 
ሓሊበት 3ብ0 ተዓዊታ። ሂምቦል 
ምስ ዓራግ ኣብ ዘካየደኦ ተመሳሳሊ 
ጸወታ ድማ ሂምቦል 3ብ0 ረቲዓ። 
ኣብ ሜዳ ካምፖ ቺቸሮ ግጥማት 

ኵዕሶ እግሪ ዘካየዳ ጋንታታት 
ኩዕሶ እግሪ ደቂ ኣንስትዮ ዒታሮን 
ዓራግን እየን ነይረን። ዒታሮ ከኣ 
3ብ1 ተዓዊታ። ብተወሳኺ፡ ሂምቦል 
ኣብ ልዕሊ ሳቡር ናይ 3ብ2 ዓወት 
ኣመዝጊባ። 
ስፖርታዊ ውድድራት ውሽጣዊ 

ክፍልታት ሚኒስትሪ ምክልኻል 
ንኣስታት ክልተ ወርሒ ክቕጽል 
እዩ።

ደሂያ ውዕሉ ኣናዊሑ
ንኣዋርሕ ‘ጠልጠል’ ኢሉ ዝጸንሐ መስርሕ 

ምንዋሕ ውዕል ደቪድ ደሂያ ምስ ክለቡ ማን 
ዩናይትድ ትማሊ ኣማስያኡ መዕለቢ ረኺቡ 
- ክሳብ 2023 ኣብ ሜዳ ኦልድትራፎርድ 
ክጸንሕ ብምስምምዑ።

እዚ ወዲ 28 ዓመት ሓላዊ ልዳት፡ ብከም 
ዓርሞሸሽ ክለብ ሪያል ማድሪድ ክህደን 
ብምጽንሑ፡ ክለቡ፡ ክሳብ ትማሊ ብመስርሕ 
ምንዋሕ ውዕል ልዋም ድቃስ ምስኣና 
መራኸቢ ብዙሃን የረድኣ። ኣብ ዘመነ ኣሌክስ 

ፈርጉሰን፡ ኣብ 2011 ካብ ኣትለቲኮ ማድሪድ 
ናብ ማን ዩናይትድ ብ18.9 ሚልዮን ፓውንድ 
ዝተሰጋገረ ደ ሂያ፡ ኣብ 367 ጸወታታት እታ 
እንግሊዛዊት ክለብ ተሰሊፉ።
“መጻኢየይ ኣውሒሰ ኣለኹ። ዝተርፈኒ 

ነገር እንተሎ፡ ነዛ ዓባይ ጋንታ ዋንጫ ከተልዕል 
ምስ ደቂ ጋንታይ ብሓባር ምስራሕ እዩ” 
ይብል እስጳኛዊ ሓላዊ ልዳት ደ ሂያ ትማሊ 
ክታሙ ድሕሪ ምንባሩ።
ማን ዩናይትድ፡ ኣብ ዓመተ ስፖርት 

2012/’13 ተዓዋቲት ውድድር ፕሪመር ሊግ 
እንግሊዝ ክትከውን፣ ናይ ኤፍ ኤ ካፕ፡ ሊግ 
ካፕ ከምኡ ድማ ዩሮፕያን ሊግ ክትዕወት፡ 
እዚ ሓላዊ ልዳት ኣበርክቶኡ ዕዙዝ ምንባሩ 
ይፍለጥ።
ሰሙናዊ 375,000 ፓውንድ መሃያ 

ክቕበል ምስ ማን ዩናይትድ ዝተሰማምዐ ደ 
ሂያ፡ ኣብ ዝሓለፈ ክረምቲ ብዘይካ ብሪያል 
ማድሪድ፡ ብክለባት ጁቬንቱስን ፒኤስጂን 
እውን ክህደን ጸኒሑ እዩ። ምጽናሕ ኣብ ሜዳ 
ኦልድትራፎርድ ናይዚ ኣብ 2011፡ 2013 
ከምኡ ድማ ኣብ 2016 ኮምዩኒቲ ሽልድ 
ዘልዓለ ሓላዊ ልዳት፡ ንኣሰልጣኒ ሶልሻየር 
ዓቢ ሩፍታ ከምዝኸውን ሓያለ ተንተንቲ 
ይሰማምዑ።

ተወሳኺ . . .
+ ሓለቓ ጋንታ ኣርሰናል - ሻካ፡ “ደቂ 

ጋንታይ ፍርሒ ነይሩዎም” ክብል ክለቡ 
ምስ ዋትፎርድ 2ብ2 ድሕሪ ምፍልላያ 
ኣብ ዝተኻየደ ጋዜጣዊ ዋዕላ ተዛሪቡ። 
ኣባመያንግ ብዘቑጸረን ክልተ ሸቶታት 
ክትመርሕ ክኢላ ዝነበረት ኣርሰናል፡ 
ተጻወትቲ ዋትፎርድ ቶም ክለቨርለይን 
ሮቤርቶ ፔረይራን ኣብ ሰኪዔታ ብዘቑጸሩላ 
ሸቶታት ነጥቢ ክትማቐል ተገዲዳ። “ኣብ 
ካልኣይ ፍርቂ፡ ደቂ ጋንታይ ዘርኣዩዎ 
ብቕዓት ኣብዚ እቶ ዘይበሃል እዩ። ፍርሒ 
ነይሩዎም” ይብል ሻካ።

+ ባርሴሎና ንቫለንስያ 5ብ0 ኣብ 
ዝሰዓረትሉ ናይ ትማሊ ቀዳም ግጥም 
ላ’ሊጋ፡ ወዲ 16 ዓመት ኣንሱ ፋቲ ሸቶ 
ብምምዝጋቡን ንሸቶ እትኸውን ኵዕሶ 
ንደቂ ጋንታኡ ብምቕባሉን ‘ብዕድመ 
ዝነኣሰ ኣመዝጋቢ ሸቶ ውድድር ላ’ሊጋ’ 
ኮይኑ። እዚ ተወላዲ ጊኒ ቢሳው ዝኾነ 
ተጻዋታይ፡ ዝመጽእ ወርሒ ጥቅምቲ 
ንእስጳኛ ወኪሉ ኣብ ውድድር ትሕቲ 17 
ዓመት ክሳተፍ ከምዝኽእል ይንገር። ኣብ 
2012 ናብ ኣካዳሚ ኵዕሶ እግሪ ባርሴሎና 
‘ላ ማስያ’ ዝተጸንበረ ፋቲ፡ በቲ ብቐዳም 
ዘርኣዮ ብቕዓት ድሮ ኣቓልቦ ሓያለ 
ክለባት ስሒቡ ይርከብ። ባርሴሎና ግና 
ነዚ ፍርያታ ዝኾነ ተጻዋታይ እትውንን 
ክለብ ልዕሊ 100 ሚልዮን ዩሮ ምስ 
ዘይትኸፍል ካብ ሜዳ ኖ ካምፕ ምንቕ 
ከምዘይብል ትማሊ ኣፍሊጣ።

+ ኣብ መወዳእታ ሰዓታት ናይ 
ምስግጋር ተጻወትቲ ካብ ኣርሰናል ናብ 
ሮማ ብመልክዕ ልቓሕ ዘቕንዐ ሄንሪክ 
ሚኽታርያ፡ ክለቡ ሮማ ንሳሱሎ 4ብ2 
ኣብ ዝሰዓረትሉ ግጥም፡ ሸቶ ኣመዝጊቡ። 
ክሪስታንተ፡ ኤደን ዜኮ፡ ከምኡ ድማ 
ጀስቲን ክላይቨርት ነተን ዝተረፋ ሸቶታት 
ሮማ ዘቑጸሩ ተጻወትቲ እዮም። በራርዲ 
ከኣ ኣብ ካልኣይ ፍርቂ ንሳሱሎ ካብ 
ስዕረት ንዘየናግፋ ሸቶታት ኣመዝጊቡ።

+ ኣብ 32 ሃገራት ን55 ጋንታታት 
ኵዕሶ እግሪ ብምዕላሙ ኣብ ጊነስ ስሙ 
ከስፍር ዝኸኣለ ሩዲ ጉተንዶርፍ፡ ኣብ 
መበል 93 ዓመቱ ትማሊ ዓሪፉ። እዚ 
ንልዕሊ ፍርቂ ዘመን ኣብ ምዕላም ክለባት 
ዝዓየየ ጀርመናዊ፡ ኣብ ኣፍሪቃ ጥራይ 
ንከም ሃገራውያን ጋንታታት ቦትስዋና፡ 
ታንዛንያ፡ ሳኦ ቶሚ፡ ጋና፡ ሞሪሸስ፡ 
ዚምባብወን ሩዋንዳን ክዕልም ክኢሉ 
እዩ።



ሓዳስ   ኤርትራ 17 መስከረም 2019 - ገጽ 10 መበል 29 ዓመት  ቁ.14

 በይሉል ገብረሚካኤል - ፉርቱና ኤፍሬም

ናጽነት ደስበለ

ምልክታ
ኩሉኹም ኣባላት ማሕበርና ዘለኩም ናይ ኢንሹራንስ ክፍሊት 

ክሳብ 15 ጥቅምቲ 2019 እንተዘይዓጺኹም ማሕበርና ተሓታቲ 
ከምዘይኮነ የፍልጥ።

ኮሚተ ማሕበር ምትሕግጋዝ ኣባላት ክፍሊ ሓለዋ ሰውራ

 

 

 

 

ኢንዱስትሪ ዓለባ ኤርትራ ሓ.ዝ.ብ.ት 

   ዓቢ ምጉዳል ዋጋ 
ኢንዱስትሪ ዓለባ ኤርትራ (ኢ.ዓ.ኤ.) ርሑስ በዓል ቅዱስ ዮውሃንስን በዓል መስቀልን 

እንዳበለ ከም ወትሩ ዓማዊሉ ንምሕጓስ ኣብ ፍርያቱ ክሳብ 50% ምጉዳል ዋጋ 
ከምዝገበረ የበስር! 

ፍርያትና ንሸጠሉ ቦታ፡ 

ኣብ ኣስመራ ፦ ኣብ ድኳን ትካልና ጎደና ተጋደልቲ ፊት እንዳ ኖራ         

ኣብ መንደፈራ፦ ሩት ቡቲክ ጥቓ ጂራ ፍዮሪ 

ኣብ ደቀምሓረ፦ ፎዝያ ቡቲክ ጥቃ ዕዳጋ 

ሃየ ዝዕድል ተጠቐምሉ! ብዓይነት ፍርያትና፥ ምቑሉል ኣገልግሎትናን ርትዓዊ ዋጋን 
ክትዓግቡ ኢኹም! 

 

  ርሑስ በዓል ቅዱስ ዮውሃንስን መስቀልን!!!  
                    ቁ.ተሌፎን- 182967/186405 ኣስመራ                                                                                                                       
       

 

ምልክታ
ብስም ርሻን ዕቅባዝጊ ዓ/

ማርያም ዝተመዝገበ ብ ቁ.ፍ.ዋኒን  
ASL00000556  ዝኾነ ኣብ ዞባ 
ማእከል ን/ዞባ ማ/ከተማ ጎደና 176-
19 ቁ.ገዛ 13 ዝርከብ ናይ ቤት 
ቁርስን ካልቾ ባሊና (ጆቶኒ) ትካለይ 
ንኣቶ ሱሌማን ጃብር መሓመድ 
ካብ ዕለት 01/08/2019 ክሳብ  
ዕለት 31/07/2020 ኣካርየዮ 
ስለዘለኹ ዝቃወም ምስ ዝህሉ እዚ 
ምልክታ እዚ ካብ ዝወጻሉ ዕለት 
ኣብ ውሽጢ ሰላሳ መዓልቲ ስልጣን 
ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ ዝቃወም 
ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ  ምዝገባ 
ከምዝፍጸመሉ አፍልጥ።

	 ርሻን ዕቅባዝጊ ዓ/ማርያም

CHINESE COURSES TO THE PUBLIC
CI-NHERI is planning to offer more Chinese language and culture 
courses to the public in Autumn Semester 2019. The following is the 
registration information: 
     Registration Date: Sept. 15th -18th , 2019
     Office Hours: 9:00 AM -11:30 AM, 2:30 PM -5:00 PM 
     Venue: Third floor, Room 315 (CI Office), University of Asmara 
     Tel: 163581,162242

Chinese Language Courses Schedule (100NKF for Handout Only)

Serial 
NO. Levels Classes Time

1 Level 1

Class 1 Tuesday & Thursday 6:00 pm-
8:00 pm

Class 2 Saturday & Sunday 8:00 am-10:00 
am

Class 3 Saturday & Sunday 10:00 am-
12:00 am

Class 4 Saturday & Sunday 2:00 pm-4:00 
pm

2 Level 2

Class 1 Tuesday & Thursday 6:00 pm-
8:00 pm

 Class 2 Saturday & Sunday 8:00 am-10:00 
am

Class 3 Saturday & Sunday 10:00 am-
12:00 am

Class 4 Saturday & Sunday 2:00 pm-4:00 
pm

3 Level 3
Class 1 Tuesday & Thursday 6:00 pm-

8:00 pm

Class 2 Saturday & Sunday10:00 am-
12:00 am

4 Level 4 Saturday & Sunday 8:00 am-10:00 
am

5 Level 6 Saturday & Sunday 8:00 am-10:00 
am

6 HSK III 
Training

Saturday & Sunday 10:00 am-
12:00 am

Chinese Culture Courses Schedule (No Payment)
Serial 
NO.

Course 
Titles Classes Time

1 Taiji
Class 1 Tuesday & Thursday 4:00 pm-

6:00 pm

Class 2 Saturday & Sunday 4:00 pm-6:00 
pm

2 Chinese 
Dance

Class 1 Wednesday & Friday 4:00 pm-
6:00 pm

Class 2 Saturday & Sunday 4:00 pm-6:00 
pm

3 Chinese 
Song

Class 1 Saturday 2:00 pm-4:00 pm

Class 2 Sunday 2:00 pm-4:00 pm

4 Chinese 
Calligraphy

Saturday & Sunday 2:00 pm-4:00 
pm

5 Chinese 
Kungfu

Saturday & Sunday 4:00 pm-6:00 
pm

N.B.: The classes lasts 13 weeks, starting from Sept. 21st till Dec.15th. 

 

 

   

  

 

 

 

 

 

 

 

 

 

Comprehensive 
Mathematics 

 
 
 

 Algebra 
 Geometry 

Grades: 9-12 
 

 

ሓዳስ መጽሓፍ 

 

ኣብ ስተሺነሪታት ኣላትኩም። 

ንተመሃሮ 2ይ ደረጃ 
 

ንዝያዳ ሓበሬታ 
 

07142402 / 07461121  

ብተመሳሳሊ ቅድን ኣገባብን 
ዝተዳለወት ኣገዳሲት መጽሓፍ 

Comprehensive 
Chemistry 

እውን ተዘርጊሓትልኩም ኣላ። 

  

እዛ መጽሓፍ’ዚኣ፡ 
 ኣብ ክፍሊ ኰነ ኣብ ገዛ፡ 
ብዘይ መምህር ትምህር፣ 
ብዘይ ሓጋዚ ተለማምድ፣ 
ብዘይ ፈታኒ ትግምግም። 

ዞባ ማእከል ኣስመራ
ከሰስቲ ወረ/ነፍ/መብራህቱ ዓንደብርሃን ወረ/ነፍ 

ለተርፍኤል መብራህቱ ወ/ሮ ኤልሳ ብርሃነ፡ ተኸሰስቲ 
ወረ/ነፍ መብራህቱ ዓንደብርሃን ወረ/ነፍ መድህን ተፈሪ 
ወ/ሮ ብርኽቲ መብራህቱ፡ ወረ/ነፍ ሻሹ መብራህቱ፡ 
ወ/ሮ ኣልማዝ ኣብርሃ፡ ኣቶ ሙሴ ኣብርሃ፡ ኣቶ ሰለሙን 
ኣብርሃ፡ ፍረወይኒ ኣብርሃ፡ ኣቶ ኣሉላ ኣብርሃ፡ ወ/ሮ 
ዘውዲ መብራህቱ፡ ወረ/ነፍ/ ሃይለ መብራህቱ፡ ኑሜሪ 
ሃይለ፡ ወረ/ነፍ/ ለተርፍኤል መብራህቱ፡ ኣቶ ሰለሙን 
ብርሃነ፡ ኣቶ ፍጹም ብርሃነ፡ ኣቶ ኤልያስ ብርሃነ፡ ኣኽበረት 
ብርሃነ፡ ቴድሮስ ብርሃነ፡ ኤልያስ ብርሃነ ወኪል ኣኽበረት 
ብርሃነ ናይ ምቅሊት ውርሻ ክሲ ቀሪብልኩም ስለዘሎ፡ 
ብኣካል ወይ ብሕጋዊ ወኪል ን16/10/19 ኣብ 1ይ 
ቤ/ፍ 8ይ መጋባእያ ቁ/52 ቅረቡ። እንተዘይቀሪብኩም 
ግን ንስኹም ኣብ ዘይብሉ ውሳነ ክውሃብ ምዃኑ 

ነፍልጥ።

ዞባ ዓንሰባ ከረን
ዑመር መሓመድዓሊ ኣስፈዳይ ምባል ተሪፉ፡ ዑመር 

መሓመድ ዓሊ ተባሂሉ ይተኣረመለይ ስለዝበለ፣ ዝቃወም 
እንተሎ፡ ን17/9/19 ኣብ ቤ/ፍ ይቕረብ።

ኣፍዓበት
ወ/ሮ ሳዕድያ እድሪስ ዑመር፡ በዓል-ቤተይ ዮስፍ 

ሓምድ ዓሊ ስለዝተሰውአ፡ ንዓይ ናይ መጻምዲ መሰለይ 
ይተሓለወለይ፡ ኣዲኡን 3 ደቁን ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ ን20/9/19 
ኣብ ቤ/ፍ ይቕረብ።

Sabur Printing ServicesSabur Printing Services

ብርሃነ ምሕረትኣብ

  ቤት መሸጣ መድሃኒት ዓሰብ
 ተረኛ ፋርማሲ ጎደና ቁ.ስልኪ ዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

17/9/2019 123105ጎደና ኣፍዓበት ቁ.105፡ ከባቢ 2ይ መደበር ፖሊስ (ካርሼሊ)

ኣብ ደቡባዊ ምዕራብ ኮሎምብያ 
ንእሽቶ ነፋሪት ብምውዳቓ ሸውዓተ 
ሰባት ከምዝሞቱን ሰለስተ ካልኦት 
ከምዝቘሰሉን ተፈሊጡ።

ኮሎምብያ - ብሓደጋ ነፋሪት ሸውዓተ ሰባት ሞይቶም

ተወሳኺ
ጓል 29 ኣመሪካዊት ጂና ኢቫንስ ምስ ቦቢ ዝተባህለ ሕጹያ፡ ኣብ ፈጣን ባቡር 

እንከለዉ ከተርቲ ስለዝመጹዎም ካብኦም ክሃድሙ ፈተነታት ገበሩ። እቶም ንብረት 
ጂና ክዘምቱ ዝደልዩ ዝነበሩ ‘ክፉኣት ሰባት’ እውን ሰዓቡዎም። ጂና ነታ ስርሓት ኣልማዝ 
ዝዀነት ናይ ሕጸ ቀለቤታ ካብ ኣጻብዕታ ኣውጺኣ ኣብ ኣፋ ኣእተወታ፡ እቶም ከተርቲ 
ስለዝመጽኡዋ ድማ ካብ ዝምታ ንምድሓን ወሓጠታ። በዚ ዘባህርር ሕልሚ ካብ ድቃሳ 
እናወጨጨት ተበራበረት። ኣብ ዓራታ እያ ደቂሳ ነይራ። ቀለቤታ ግን ኣብ ኣጻብዕታ 
ኣይነበረትን። ብዛዕባ’ቲ ሕልሚን ዝጠፍአት ቀለቤታን ንሕጹያ ብዝነገረቶ፡ ተጓዪዩ ናብ 
ሆስፒታል እዩ ወሲዱዋ። ብዝተገብረላ ናይ ራጂ መርመራ ድማ ቀለቤታ ኣብ ከስዐኣ 
ከምዘላ ተረጋጊጹ። ጂና ኣማስያኡ ብዝተኻየደላ ዕዉት መብጣሕቲ ቀለቤታ ረኺባታ። 
“ኣብቲ መብጣሕቲ እንተዝመውት፡ ከይተመርዓኹ ምሞትኩ ነይረ ማለት’ዩ። እዚ ከኣ 
ፈጺሙ ዘጕሂ ነገር እዩ” ኢላ። ሓካይም ህይወታ ስለ ዘድሓኑዋ ጥራይ ዘይኰነ ነታ 
እትብህጋ ቀለቤታ ካብ ከስዐኣ ኣውጺኦም ዳግማይ ኣብ ኣጻብዕታ ክትሰዅዓ ዕድል ስለ 
ዝፈጠሩላ ከም እተመስግኖም ገሊጻ።

ቱኒዝያ - ሓደስቲ ፖለቲከኛታት ኣብ ምርጫ ይዕወቱ 
ኣብ ቱኒዝያ ኣብ ዝተኻየደ 

ፕረዚደንታዊ ምርጫ፡ ካብ 26 ሕጹያት 
ተወዳደርቲ ኣብ ፖለቲካ ልምዲ 
ዘይብሎም ክልተ ተወዳደርቲ ዝለዓለ 
ድምጺ ረኺቦም ተባሂሉ።
ንምንጭታት’ታ ሃገር ብምጥቃስ 

ሮይተርስ ከምዝሓበሮ፡ ካይስ ሳዒድን 
ናቢል ካሮዊን ዝተባህሉ ሓደስቲ 
ፖለቲከኛታት ካብቲ ድሮ ዝተቘጽረ 
ድምጺታት ዝበዝሐ ነጥቢ ረኺቦም 
ብምህላዎም ኣብቲ ዝመጽእ ወርሒ 
ዝካየድ ካልኣይ ዙርያ ምርጫ ኣንጻር 
ሓድሕዶም ክወዳደሩ እዮም።
ካይስ ሳዒድ ኣብ ሓደ ዩኒቨርሲቲ 

ዝምህር ፕሮፌሰር ኰይኑ፡ ናቢል ካሮዊን 
ድማ ጋዜጠኛ ምዃኑ እዩ ዝግለጽ።
እቶም ሓደስቲ ፖለቲከኛታት ካብቶም 

ትሑት ኣታዊታት ዘለዎም ዜጋታት 
ቱኒዝያ ዝለዓለ ድምጺ ከምዝረኸቡ እዩ 
ዝግለጽ። 
ኣብቲ ምርጫ ዝተወዳደሩ 

ሕጹያት፡ ሓደ ቀዳማይ ሚኒስተር፡ 
ሓደ ፕረዚደንት ነበር፡ ክልተ ቀዳማይ 
ሚኒስተር ነበር፡ ሚኒስተር ምክልኻል 
ዝርከቡዎም ኰይኖም፡ እቶም ምኵራት 
ፖለቲከኛታት ናብ ካልኣይ ዙርያ 
ዘሕልፍ ድምጺ ከምዘይረኸቡን በዚ 
ድማ ካብቲ ምርጫ ከምዝተገለፉን እቲ 

ኣብቲ ህንዲ እተመሓድሮ 
ዞባ ካሽሚር ንነዊሕ ዓመታት 
ላዕለዋይ ሓላፊ ኰይኑ ዝሰርሐ 
ፋሩቕ ዓብዱላሂ፡ ብፖሊስ ህንዲ 
ከምእተቐየደ ምንጭታት’ቲ ከባቢ 
ሓቢሮም።
ወዲ 82 ዓመት ፋሩቕ ዓብዱላሂ፡ 

ካሽሚር ኣብ ትሕቲ ምምሕዳር ህንዲ 
ክትቅጽል ዝብል መርገጺ ከምዘለዎ 
እኳ እንተተሓበረ፡ ዝሓለፈ ቅንያት 
ህንዲ ንመሰል ርእሰ ምምሕዳር ናይታ 
ዞባ ድሕሪ ምስራዛ ተቓውሞኡ 
ክገልጽ ምጽንሑ ይግለጽ።
ፖሊስ ህንዲ፡ ነቲ ፖለቲከኛ ኣብ 

ከተማ ስሪናጋር ካብ ዝርከብ መንበሪ 
ገዛኡ ከምዝወሰዶን ጉዳዩ ክሳብ ዝጻረ 
ኣብ ትሕቲ ቀይዲ ከምዘጽንሖን 
ብወግዒ ሓቢሩ ኣሎ።
እቲ ላዕለዋይ ሚኒስተር ዞባ 

ካሽሚር ኰይኑ ዝሰርሐ ፖለቲከኛ፡ 
ካብ ዝሓለፈ ወርሒ ጀሚሩ ናይ 
ገዛ ማሕዩር ኰይኑ ከምዝጸንሐ 
ምንጭታት ህንዲ ሓቢሮም። ኣብ 

ቤት ማሕቡስ ህንዲ ንክልተ ዓመት 
ክጸንሕ ተኽእሎ ከምዘሎ እውን 
እቶም ምንጭታት ኣረዲኦም።
ኣብቲ ህንዲ እትቈጻጸሮ ክፋል 

ካሽሚር ንዓሰርተታት ዓመታት 
ክስራሓሉ ዝጸንሐ ፍሉይ ቅዋም 
ዝሓለፈ ቅንያት ድሕሪ ምስራዙ፡ 
ናዕቢ ከይለዓል ብምስጋእ ህንዲ 
ኣሽሓት ተወሰኽቲ ወተሃደራት 
ናብቲ ቦታ ከምዝለኣኸትን ርክባት 

ተሌፎንን ኢንተርነትን ከምዝቘረጸቶን 
ጸብጻብ ቢቢሲ የመልክት።
ኣስታት 7 ሚልዮን ህዝቢ ዝርከበሉ 

ዞባ ካሽሚር ንህንድን ፓኪስታንን 
ዘሰሓሕብ ኰይኑ፡ ነፍሲ ወከፈን ንገለ 
ክፋል ናይቲ ዞባ ተመሓድሮ ምህላዋ 
ይፍለጥ። ክልቲአን ሃገራት ብሰንኪ 
ምስሕሓብ ዞባ ካሽሚር ክልተ ግዜ 
ናብ ሓፈሻዊ ውግእ ከምዘምረሓ 
ሰነዳት የመልክቱ።

መራሒ ካሽሚር ብፖሊስ ህንዲ ተቐዪዱ

ብመሰረት ሓበሬታ ቢቢሲ፡ እታ 
ብሓደ ኩባንያ እትውነን ነፋሪት ካብ 
‘ፓፓያን’ ዝተባህለት ርብዒ ሚልዮን 
ህዝቢ ዝነብረላ ከተማ ድሕሪ ምብጋሳ 

ኣብ ናይ ደቓይቕ በረራ ኢያ ወዲቓ።
ከንቲባ ናይታ ከተማ፡ ኣብታ 

ነፋሪት ተሳፊሮም ካብ ዝነበሩ 9 ሰባት 
ክልተ ጥራይ ብህይወት ከምዝወጹን 
ንሳቶም’ውን ብጽኑዕ ቈሲሎም ኣብ 
ሕክምና ምክትታል ይግበረሎም 
ከምዘሎን ገሊጹ። በቲ ሓደጋ ኣብ 
ምድሪ ዝነበረ ሓደ ቈልዓ ምቚሳሉ 
ድማ እቲ ከንቲባ ሓቢሩ።
ስቪል በረራ ኮሎምብያ ኣብ ናሕሲ 

መንበሪ ኣባይቲ ዝወደቐ ስብርባር 
ናይታ ነፋሪት ብምእካብን ንርክባት 
ናይቲ ኣብራሪ ብምጽራይን ጠንቂ 
ናይቲ ሓደጋ ንምፍላጥ ይሰርሕ 
ምህላዉ ኣረዲኡ።
እታ ነፋሪት እናተባረዐት ዘርኢ 

ስእልታት ብማሕበራዊ መራኸቢታት 
ምዝርግሑ ድማ ምንጭታት 
ሓቢሮም።  

“ኣብ ልዕሊ ኢራን ስጉምቲ ክንወስድ ኢና” 
ኣመሪካ

ኣብ ልዕሊ ዕደና ነዳዲ ስዑዲ ዓረብ 
ዝተፈጸመ መጥቃዕቲ ሰብ-ኣልቦ ነፈርቲ 
ብኢራን ከምዝተኻየደ ዘነጽር ጭብጢ 
ከምዝበጽሖ ዘነጸረ ፕረዚደንት ኣመሪካ 
ዶናልድ ትራምፕ፡ ሃገሩ ኣብ ልዕሊ 
ኢራን ስጉምቲ ንምውሳድ ድልውቲ 
ምዃና ኣፍሊጡ።
ብዛዕባ’ቲ መጥቃዕቲ ኣመልኪቱ 

ፕረዚደንት ኣመሪካ ዶናልድ ትራምፕ፡ 
ስለያውያን ትካላት ሃገሩ ንተግባሪ 
ናይቲ መጥቃዕቲ ብልክዕ ፈሊጠናኦ 
ከምዘለዋ ብምግላጽ፡ ሰራዊት ሃገሩ 
ስጉምቲ ንምውሳድ ድሉው ከምዘሎ 
ኣጠንቂቑ። “ምስ ስዑዲ ዓረብ 
ተማኺርና፡ ነቲ ስጉምቲ ክንወስዶ 
ኢና” ዝበለ ትራምፕ፡ ሃገሩ ኣብ ልዕሊ 
ኢራን ብዛዕባ ክትወስዶ እትኽእል 
ስጉምቲ ተሰላስል ከምዘላ ኣፍሊጡ።
ሰብ-መዚ ኣመሪካ፡ እቲ ኣብ ልዕሊ 

ትካላት ዕደና ነዳዲ ስዑዲ ዓረብ 
ዝተፈጸመ መጥቃዕቲ ብኢራን 

ከምእተኻየደ ዘነጽር ብሳተላይት 
ዝተደገፈ ጭብጥታት ከምዘለዎም 
ምሕባሮም ይፍለጥ።
ናይቲ ዝሓለፈ ሳልስቲ ኣብ 

ምብራቓዊ ስዑዲ ዓረብ ኣብ ልዕሊ 
ኹራይስን ኣብቓይቕን ዝተባህለ ሰፊሕ 
ንጥፈታት ዕደና ነዳዲ ዝካየደሉ ቦታ 
ዝተፈጸመ ሓድሽ መጥቃዕቲ ሓላፍነት 
ዝወሰዱ ዕጡቓት ሑቲ እኳ እንተዀኑ፡ 
ነቲ መጥቃዕቲ ዝፈጸማ ሰብ-ኣልቦ 
ነፈርቲ ብቐንዱ ካብ የመን ዘይኰነ ካብ 
ኢራን ከምዝተበገሳ እዮም ምንጭታት 
ኣመሪካ ዘነጽሩ።
ኢራን ግን፡ ነቲ ብኣመሪካ ዝቐርበላ 

ዘሎ ክስታት “ዘይቅቡልን መሰረት 
ኣልቦን” ብምባል እያ ትነጽጎ።
ኣብ መንጎ ኣመሪካን ኢራንን 

ዳግማይ ልዑል ወጥሪ ሰፊኑሉ ኣብ 
ዘሎ እዋን፡ ኣብ ዕዳጋታት ዘይተጻረየ 
ነዳዲ ወሰኽ ዋጋታት ተራእዩ ከምዘሎ 
ጸብጻባት ሓቢሮም።

ሓበሬታ የመልክት።
ኣብቲ ምርጫ ዝተወዳደረ ቀዳማይ 

ሚኒስተር ቱኒዝያ ዩሰፍ ቻሂድ ኣብ 
ዘስመዖ መደረ፡ ንውጽኢት ናይቲ 
ምርጫን ንድምጺ ዜጋታት ቱኒዝያን 
ከምዘኽብሮ ብምግላጽ ስዕረቱ ብጸጋ 
ከምዝቕበሎ ሓቢሩ። 


